
Къуршхэм я гуащэр къытхуоблэгъэж

ХадэхэкIхэр 
мэбагъуэ

Прохладнэдэсхэм я дзыхь ирагъэз

Налшык и аэропортым къыщ  рагъэб-
лэгъэжащ дуней псом щы цIэрыIуэ альпи-
нист нэхъ лъэщхэм хабжэ хъуа адыгэ 
пщащэ Пекъу Алинэ. Илъэсрэ ныкъуэм 
къриубыдэу абы хузэфIэкIащ дунейм 
щынэхъ лъагэ дыдэ къурш 14-ми я щыгу-
хэм ихьэн. Иужьрей дыдэу Алинэ дэкIащ 
Гималаим щыIэ, метр мини 8,027-рэ зи 
 лъагагъ Шишабангмэ къуршым. Мис 
иджы ар и унэ къэкIуэжащ.

Пекъу Алинэрэ абы и анэ Маритэрэ къра-
гъэблэгъэжащ КъБР-м и Парламентым и 
УнафэщIым и къуэдзэ Къардэн Мурат, рес-
публикэм и Парламентым и депутат Безго-
дькэ Владимир, КъБР-м спортымкIэ и ми-
нистрым и къалэнхэр пIалъэхэр зыгъэза-
щIэ Хьэсанэ Ислъам, КъБР-м щIалэгъуалэ 
IуэхухэмкIэ и министр Лу Азэмэт, Шэджэм 
щIыналъэм и депутатхэм я советым и тхьэ-
мадэ Уэдыжь Хьэсанш, КъБР-м Альпиниз-
мымкIэ и федерацэм и унафэщI Ольмезов 
Абдул-Хьэлим, КъБР-м и Олимп советым и 
тхьэмадэ Заруцкий Александр, РФ-м аль-
пинизмымкIэ и федерацэм и тренер нэ-
хъыжь Аккаев Азнаур сымэ, республикэм и 
ЩIалэгъуэлэ жылагъуэ зэгухьэныгъэхэм 
хэтхэр, пщащэм и благъэхэмрэ Iыхьлы хэм-
рэ, ныбжьэгъухэр, спортым дихьэххэр, Шэ-
джэм щIыналъэм къикIахэр, къалэдэсхэр. 

«ЦIыхум хузэфIэмыкIын, зэрыжаIэу, Али-
нэ хузэфIэкIащ. Нобэ дыкъэкIуащ абы и гу-
фIэгъуэр дэтIыгъыну, ауэ, ипэжыпIэкIэ, дэ-
ращ абы игъэлъэпIар – Къэбэрдей-Балъ-
къэрым, Урысей Федерацэм щыпсэухэрщ. 
Алинэ хузэфIэкIар гугъущ уи акъыл къиб-
гъэтIэсэну, ауэ а псор абы хузэфIэкIыну 
къыщIэкIынтэкъым и анэ Маритэ и пхъум 
дэмыIэпыкъуатэмэ, зыпэрыхьэ Iуэху гугъур 
ди мыIыгъатэмэ. Абы щхьэкIи фIыщIэ лей 
хуэфащэщ», - жиIащ Къардэн Мурат. 

Пекъу Алинэ къызэхуэсахэм фIыщIэ яху-
ищIащ икIи къыхигъэщащ я лъагагъкIэ ми-
ни 8-м щIигъу къуршхэм псоми я щыгум 
дэкIыну и хъуэпсапIэу зэрыщытар, икIи къ-
икIуэти, абы епцIыжи зэрымыхъунутэр.

АдэкIэ къыпэщылъ Iуэхухэм щытепсэ-
лъы хьым жиIащ зэрешар, и къарур зэтри-
гъэувэжыну, зигъэпсэхуну зэрыхуейр, и 
благъэ-Iыхьлыхэм зэрабгъэдэсынур.

ИужькIэ Темыркъан Юрэ и цIэр зэрихьэу 
Нал шык къалэм дэт Къэрал концерт 
гъэлъэгъуапIэм Пекъу Алинэ и щIыхькIэ гу-
фIэгъуэ пшыхь зэхашащ. 

КъБР-м спортымкIэ и министр къалэнхэр 
пIалъэкIэ зыгъэзащIэ Хьэсанэ Ислъам 
къызэхуэсахэм яжриIащ адыгэ пщащэм и 
цIэр ди республикэм, Урысей Федерацэм, 
дуней псом я спорт тхыдэхэм дыщэпскIэ 
зэрыхитхар. 

«Ар псори къехъулIащ абы хэлъ и хьэлым: 
къа лэн зэхуигъэувэжар зригъэхъулIэн па-
пщIэ и къару зэремыблэжам, гугъуехьхэм 
къызэрыпимыкIуэтам, гушхуэ зэриIэм я 

фIыгъэкIэ. Ар лэжьыгъэшхуэщ! Илъэсрэ 
ныкъуэм нэблэгъакIэ дыкIэлъыплъащ, а 
псор къызэрекIуэкIам. Мыбы ипэ Алинэ 
къыщедгъэблэгъэжам, дэ тщIэрт, зригъэ-
хъулIахэмкIэ ар къызэрымыувыIэнур. Ап-
хуэ дэуи хъуащ. Дауэ ищIми, къурш 14-ми 
ар дэкIащ, гуапэуи абыкIэ дохъуэхъу!» - 
жиIащ Хьэсанэ Ислъам. 

КъБР-м щIалэгъуалэ IуэхухэмкIэ и ми-
нистр  Лу Азэмэт фIыщIэ хуищIащ Пекъу 
Али нэ, щIэблэм щапхъэ зэрыхуэхъум щхьэ-
кIэ икIи къыхигъэщащ спортым цIыху нэ-
хъыбэ дегъэхьэхынымкIэ абы и ехъулIэны-
гъэхэм мыхьэншхуэ зэраIэр.

ИужькIэ Пекъу Алинэ и щIыхькIэ респуб-
ликэм и къэфакIуэ гупхэмрэ уэрэджы-
IакIуэхэмрэ концерт дахэ, гукъинэж ятащ. 

Фигу къэдгъэкIыжынщи, илъэс 31-рэ зи 
ныбжь Пекъу Алинэ бгы нэхъ лъагэ дыдэу 
къалъытэхэм дэкIын щыщIидзар 2023 гъэм 
и мэлыжьыхьырщ икIи а зэман кIэщIым 
 къриубыдэу хузэфIэкIащ дунейм тет къурш 
уардэ 14-ми и лъэр щигъэувын. Альпинист-
хэм я дежкIэ ехъулIэныгъэм и ехъулIэны-
гъэжщ ар. Апхуэдэ зэхузэфIэкIауэ дуней 
псом тетыр цIыху 4I-рэщ, Алини яхэту. Абы-
хэм ящыщу I8-м кислород баллонхэр яIы-
гъакъым. 

Фыщыдгъэгъуэзэнщи, къурш 14-м ящы-
щу 10-р Гималаим щыIэщ: Джомолунгмэ 
(Эверест) (метр 8848-рэ), Канченджангэ 
(8586-рэ), Лхоцзе (85I6-рэ), Макалу (8485-
рэ), Чо-Ойю (8201-рэ), Дхаулагири (8167-рэ), 
Манаслу (8156-рэ), Нанга-Парбат (8126-рэ), 
Аннапурнэ (8091-рэ), Шишабангмэ (8027-
рэ). Адрейхэр Индиемрэ Китаймрэ я зэпы-
хьэпIэм деж щыIэ Каракорум къуршхэм 
яхохьэ: Чогори е К2 (8614-рэ), Гашербрум 1 
(8080-рэ), Гашербрум 2 (8035-рэ), Броуд-
Пик (8051-рэ). 

Псом япэу къурш 14-ри зэщIэзыгъэхьэ-
фар Италием щыщ альпинист цIэрыIуэ 
Мес снер Райнхольдщ. Ар къыщыхуар 1970 - 
1986 гъэхэрщ. ЦIыхубзхэм ящыщу Алинэ 
ипэкIэ ар зыхузэфIэкIар цIыхуищщ. Норве-
гием и альпинисткэ Харилэ Кристин, 
 гъуэгугъэлъагъуэ Тенджен-ламэ и гъусэу 
2023 гъэм къурш 14-ми дэкIащ. 

Ди къэралым щыщу Богомолов Сергей и 
закъуэщ къурш 13-м я щыгум щхьэщыхьар, 
епщыкIуплIанэр къыпэщылъщ. Абы и ныб-
жьыр илъэс 73-рэ мэхъу.

Пекъу Алинэ хузэфIэкIащ къурш 11-м нэ-
гъабэ дэкIыну, иужьреи 3-р мы гъэм къи-
щтауэ аращ. Къыхэдгъэщынщи, къурш 
 14-м ящыщу здынэмысауэ нэгъабэ къыхуэ-
нахэм я щыгуми щхьэщыхьэнут ар, ауэ 
альпинистхэр бгым дэкIыну хуит щащI пIа-
лъэр (я шынагъуэншагъэм теухуауэ) и кIэм 
нэсати, къэмыувыIэу хъуакъым. Мис иджы 
псори зэщIикъуащ. 

ХЬЭЩЫКЪУЕЙ Олег.

Урысей Федерацэм Мэкъумэш 
хозяйствэмкIэ и министерствэм 
иджыблагъэ къызэритамкIэ, 
губгъуэм къыщагъэкI хадэхэкI-
хэм я куэдагъымкIэ къэралым и 
щIыналъэ нэхъыфIхэм Къэбэр-
дей-Балъкъэрыр яхэтщ. 

ДЫЗЭРЫТ илъэсым зэрыщIи-
дзэрэ къэралым къыщрахьэлIэ-
жащ япэм къэмыхъуауэ хадэхэкIыу 
тонн мелуани 5,5-рэ, абы щыщу 
тонн мелуани 4,3-р губгъуэм къы-
щагъэкIауэ. Ар процент I,7-кIэ нэ-
хъыбэщ нэгъабэ и иджы хуэдэ 
лъэхъэнэм щыIэ бжыгъэхэм нэ-
хърэ.

Республикэм и щIыналъэ адми-
нистрацэхэм Мэкъумэш-промыш-
леннэ комплексымкIэ я управле-
нэхэм иджыблагъэ зэбграгъэха 
хъыбархэм къазэрыщыхэщымкIэ, 
дызэрыт илъэсым зэрыщIидзэрэ 
мэкъумэш, фермер, уней Iуэху-
щIа пIэхэм псоми зэхэту къра-
хьэлIэжащ губгъуэм къыщагъэкIа 
хадэхэкIыу тонн мини 160-м щIи-
гъу. Ар нэгъабэ и иджы хуэдэ пIа-
лъэм щыIэ бжыгъэхэм хуэдизщ.

Иджыпсту мэкъумэшыщIэхэм 
зэщIакъуэж кIасэу хъу хадэхэкIхэр, 
хъумапIэхэми ахэр щагъэтIылъ. 

Къыхэдгъэщынщи, республикэм  
и мэкъумэш, фермер, уней Iуэху-
щIапIэхэм псоми зэхэту 2023 гъэм 
кърахьэлIэжащ хадэхэкIыу тонн 
мин 283-м нэблагъэ. 

Апхуэдэуи КИФЩI-м хыхьэ щIы-
налъэхэм я мэкъумэш-промыш-
леннэ комплексхэм иужьрей 
илъэс хэм ирагъэкIуэкIа лэжьы-
гъэхэм къарикIуахэр иджыблагъэ 
наIуэ къищIащ Кавказ Ищхъэрэм 
СтатистикэмкIэ и управленэм. 
Абы къызэрыхэщымкIи, Къэбэр-
дей-Балъкъэрыр нэхъыфIхэм 
яхэтщ.  Псалъэм папщIэ, 2023 
гъэм ди республикэм мэкъумэш 
про дукцэу къыщIигъэкIащ псори 
зэхэту сом мелард 96-м щIигъу и 
уасэ. Ди щIыналъэр КИФЩI-м 
щыещанэщ мыбдежым. 

Хьэцэпэцэу, сэхурану, губгъуэм 
къы щагъэкIа хадэхэкIыу псори зэ-
хэту Iуахыжам и куэдагъымкIэ ды-
етIуанэщ, кIэртIофымкIэ – дыеща-
нэщ.

Хьэцэпэцэм, джэш хъурейм, 
кIэр тIофым я бэвагъымкIэ (зы 
гектарым хуэзэу къытрахам и куэ-
дагъым тещIыхьауэ) – дыяпэщ, 
са хуранымрэ хадэхэкIхэмкIэ еща-
нэ увыпIэр тIыгъщ.

Къэбгъэлъагъуэмэ, иужьрей 
илъэ ситхум (2019-2023 гъэхэм) 
 къриубыдэу мэкъумэш продукцэу 
ди республикэм къыщIигъэкIам и 
куэдагъым хуэдэ 1,5-кIэ хигъэ-
хъуащ икIи проценти 143,1-рэ ар 
хъуащ. АбыкIэ Кавказ Ищхъэрэм 
дыщыетIуанэщ.

ТОМЭКЪУЭ  Алыдж. 

КъБР-м и Iэтащхьэ КIуэ-
кIуэ Казбек лэжьыгъэ Iуэху-
кIэ жэпуэгъуэм и 26-м Про-
хладнэ къалэ округым и ад-
министрацэм и унафэщI 
къа лэныр пIалъэкIэ зыгъэ-
защIэ Кожухов Кирилл 
 IущIащ. ИпэIуэкIэ Прохлад-
нэм и щIыпIэ самоуправле-
нэм и советыр арэзы хъуа-
кIэт къулыкъур абы хуа  гъэ-
фэщэнымкIэ. 

КОЖУХОВ Кирилл 2019 
гъэм щегъэжьауэ Май райо-
ным и администрацэм и 
унафэщIым и къуэдзэу щы-
тащ, нэхъапэIуэкIэ - Прохлад-
нэ районым ухуэныгъэхэмрэ 
архитектурэмкIэ и управле-
нэм щылэжьащ, Ново-Пол-
тавскэ къуажэм и админист-
рацэм и Iэтащхьэ, Прохладнэ 
районым хыхьэ Прималкин-
скэ къуажэм и унафэщIым и 
къуэдзэ IэнатIэхэр иIыгъащ. 

УФ-м и Президент Путин 
Вла димир и унафэкIэ 

 РАНХиГС-мрэ Урысейм и Пре-
зидентым и администрацэм-
рэ къызэрагъэпэща, Къэ рал 
унафэ зехьэкIэмкIэ еджапIэ 
нэхъыщхьэм къыщIигъэ кIа 
япэ гупым щыщщ Кожухов 
Кирилл. 

Къэралым и щIыпIэ зэмы-
лIэужьыгъуэхэм щыщу къулы-
къущIэ щIали 100-м щIигъу 
къыхахат абы щрагъэджэну. 
ЕджакIуэхэм щIэныгъэрэ Iэ-
загъкIэ къадэгуэшащ акаде-
микхэр, къэралым унафэ щы-
зезыгъакIуэ органхэм я лэ-
жьакIуэхэр, щIыналъэхэм я 
Iэтащхьэхэр. Къудамэ 11-м те-
гуэшауэ, ахэр мази 9-кIэ ира-
гъэджащ. 

Зи гугъу тщIа программэм 
хыхьэн ипэкIэ, Кожухов Кирилл 
къиухат «Эльбрус» корпора-
тивнэ университетыр икIи 
 игъэхьэзыра диплом лэ жьы-
гъэр «Сенеж» управленэмкIэ 
лъэщапIэм щыпхигъэ кIащ. 

ЗэIущIэм щытепсэлъыхьащ 
Прохладнэ къалэм и зыу-
жьыныгъэр зыхуэунэтIыпхъэ 
лъэныкъуэхэм, къалэдэсхэм 
уадэлажьэ зэрыхъуну щIыкIэ-
хэм. КIуэкIуэ Казбек Кожухов 
Кирилл и IэнатIэм ехъулIэ-
ныгъэ хэр иIэу лэжьэну ехъуэ-
хъуащ. 

100

Лъагъуэ купщIафIэ
хэзышахэр

Къэрэшей-Шэрджэсым 
и къалащхьэ Черкесск дэт 
ЩэнхабзэмкIэ унэм жэпуэ-
гъуэм и 25-м щекIуэкIащ 
гуфIэгъуэ щытыкIэм тету 
къызэрагъэпэща зэхыхьэ. 

ЗЭХУЭСЫШХУЭР теухуат 
а республикэм лъэпкъыбзэ-
хэмкIэ къыщыдэкI «Черкес 
хэку», «Къарачай»  газетхэр 
къызэрыунэхурэ илъэси 100 
зэрырикъум. Ар зыгъэлъа-
пIэхэм къе хъуэ хъуащ Къэрэ-
шей-Шэрджэсым и Парла-
ментымрэ и Правительст-
вэмрэ я лIы кIуэхэр, къуэш 
щIыналъэхэу Къэбэрдей -
Балъкъэрым, Адыгейм, Аб-
хъазым икIахэр.

ГуфIэгъуэ пшыхьым ще-
кIуэкIа Iуэхугъуэхэм ящыщу, 
«Черкес хэку», «Къарачай» 
газетхэм я лэжьакIуэхэу 
лъэпкъ журналистикэм зы-
къегъэIэтыным, зегъэу жьы-
ным хэлъхьэныгъэшхуэ хуэ-
зы щIа, къыхуагъэфэща Iэ-
натIэм псэ хьэлэлкIэ, ягурэ 
я щхьэрэ зэтету илъэс куэд-
кIэ бгъэдэтахэм, Къэрэшей-
Шэрджэсым и Iэтащхьэм,  
Правительствэм, Парла-
мен тым къабгъэдэкIыу, 
къэ  рал дамыгъэхэр, щIыхь-
фIыщIэ тхылъхэр иратащ.

Зэхыхьэм хэтащ КъШР-м 
и Правительствэм и Уна-
фэщI Аргун Мурат, респуб-
ликэм и ЦIыхубэ Зэхуэсым 
(Парламентым) и къудамэ-
хэм я унафэщIхэмрэ депу-
татхэмрэ, Къэрэшей-Шэр-
джэсым и Правительствэм 
щыщхэр, Къэбэрдей-Балъ-
къэрым, Адыгэейм, Аб-
хъазым икIахэр, республи-
кэм и жылагъуэ IуэхущIапIэ-
хэм щыщхэр, къалэдэс-
хэмрэ хьэ  щIэхэмрэ.

ЗэIущIэм и пэщIэдзэм 
 Аргун Мурат къеджащ 
 КъШР-м и Iэтащхьэ Темре-
зов Рашид и хъуэхъу тхы-
гъэу «Черкес хэку», «Къара-
чай» газетхэм, къызэ рыу-
нэхурэ илъэсищэ зэры-          
ри къур зыгъэлъапIэхэм, я 
редакцэхэм яхуэгъэзам. 

«БлэкIа илъэс пщIы бжы-
гъэхэм газетхэр диIащ хэ-
гъэгум, къэралым, уеблэмэ 
дуней псом къыщекIуэкI 
Iуэхугъуэхэм дахэзыгъаплъэ 

Iэ мал нэхъ пажэхэм ящыщ 
зыуэ. КъыдэкIыгъуэхэм 
къы техуэ-къытрадзэ тхыгъэ-
хэмрэ сурэтхэмкIэ цIыхухэм 
сытым щыгъуи щыгъуазэ 
зыхуащIыфырт къэрал аб-
рагъуэм и плIанэпэ нэхъ 
пхы  дзахэм я деж къыщы-
щIэ дзауэ дэнэ лъэныкъуэ-
кIи щаублэ ухуэныгъэ те-
лъы джэхэм зэрызыкъаIэ-
тым, абыхэм пэрыхьэхэм я 
щыIэкIэ-псэукIэр зыхуэдам, 
Хэку зауэшхуэм и лъэхъэнэ 
хьэлъэм зауэ IэнатIэм лIы-
хъужьыгъэ щызезыхьахэм-
рэ хьэршым япэу нэсахэмрэ 
абдежым щызыхащIар зи-
щIысым, нэгъуэщIхэми», - 
итщ Темрезов Рашид зи 
гугъу тщIа и тхыгъэу зэхы-
хьэм щIэсахэм зэхрагъэ-
хам.

Республикэм и Iэтащхьэм 
и тхыгъэм адэкIи къы-
зэрыщыхигъэщауэ, лIэщIы-

гъуэ псо мэхъури «Черкес 
хэку», «Къарачай» газетхэр, 
ноби уи дзыхь зэбгъэз хъун 
хъыбархэр къыздипхыф Iэ-
малыфIу зэры щытым и мы-
закъуэу, жылагъуэ Iуэху 
еплъы кIэхэми я къы зэгъэ-
пэщакIуэщ, нэ хъыщ хьэжыр 
аращи, къэрэшей, адыгэ 
лъэпкъхэм я щэнхабзэмрэ 
бзэмрэ зыхъу мэщ.

Зи IэщIагъэкIэ зэхэщIыкI 
лъагэ зыбгъэдэлъ, зэры-
Iыгъ журналист гупхэм Къэ-
рэшей-Шэрджэсым мыхьэ-
нэшхуэ щызиIэу къыщыхъу-
къыщ рахьэжьэ лэжьыгъэ-
хэр зыхуэдэр пэжагъэ ин 
хэлъу къагъэлъагъуэ, цIыху-
хэм я Iуэху бгъэдыхьэкIэ-
еплъыкIэ дахэхэр, жыджэр-
хэр пхыгъэкIынымкIи сэбэ-
пыш хуэ мэхъу, УФ-м и Пре-
зидент Путин Владимир 
къа  хуигъэув, псоми ди зэ-
хуэдэ гупсысэ нэхъыщ хьэ-

хэмрэ мурадхэмрэ зыхуэ-
дэм цIыхухэр хагъэгъуазэ. 
КъинэмыщIауэ, Къэрэ-           
шей-Шэрджэсым щыпсэу 
 лъэп къ хэр зэрызэгурыIуэр, 
зэры зэкъуэтыр нэхъри гъэ-
бы дэнымкIи къалэныш хуэ 
ягъэ защIэ. 

«Илъэсищэм и кIуэцIкIэ 
«Черкес хэку», «Къарачай»  
газетхэм яхузэфIэкIащ зэ-
маным и гъэунэхуныгъэхэм 
пхыкIын, адэжьхэм я щIэи-
ныр, гупсысэ узыншэхэр 
лIэ  щIыгъуэ псом пхрахын. 
Абы къыхэкIыуи, щы ла жьэ-
хэм сынывохъуэхъу фIагъ 
зы хэлъ, мыхьэнэ зиIэ фи 
тхы гъэхэмкIэ фи щIэджы-
кIакIуэхэр дяпэкIи вгъэгу-
фIэну, зи IэщIагъэм дэгъуэу 
хэзыщIыкI фэ, фи зэхэтыкIэ-
хабзэ къекIухэр адэкIи зе-
зыхьэфын, фызы пэрытым 
пы зы  щэфын журналист 
ныбжьыщIэхэр къыфкъуэу-
вэну!» - щыпещэ Темрезо-
вым зи гугъу тщIа и тхыгъэу 
КъШР-м и Правительствэм 
и УнафэщI Аргун Мурат 
къы зэджам. 

Премьер-министрым зэ-
рыжиIауэ, интернет Iэмал-
хэм ди нобэрей гъащIэм 
хуабжьу зыщаужьами, тхы-
лъым пIэм традзэ псалъэм 
и мыхьэнэр зэрылъагэр 
къызыгурыIуэхэр иджыри 
мащIэкъым. Газетхэм яIэщ 
езым я щIэджыкIакIуэхэри, 
къытехуэ тхыгъэхэр зы-
фIэщIэщыгъуэу къыкIэлъы-
кIуэ къыдэкIыгъуэм темы-
пыIэжу пэплъэхэри. Аргу-
ным къыхигъэщащ щIына-
лъэм и хъыбарегъащIэ 
IэнатIэхэм дяпэкIи гулъытэ 
хэха зэрыхуащIынури зэры-
заужьын IуэхухэмкIэ зэры-
зы щIагъэкъуэнури. 

(KIэухыр 2-нэ нап.).

Къэбэрдей-Балъкъэр 
Республикэм и Парламентым и 

депутатхэм ящIэн папщIэ

2024 гъэм жэпуэгъуэм и 31-м 
сы хьэти 10-м КъБР-м и Парламен-
тым и Унэм щызэхэтынущ Къэбэр-
дей-Балъкъэр Республикэм и Пар-
ламентым и зи чэзу зэIущIэ.

КъБР-м и Парламентым и 
пресс-IуэхущIапIэ.

Жэпуэгъуэм  и  30-р  Политикэ  щхьэусыгъуэкIэ  зэхэзехуэн  
зэращIам  и  зэранкIэ хэкIуэдахэм  я  фэеплъ  махуэщ

Акъыл  зиIэм  и  щхьэ  урилъытынщ.
Лъэпкъ Iущыгъэ:

Зыгъэхьэзырар
ЩХЬЭЩЭМЫЩI Изэщ.

Дунейм 
щыхъыбархэр

Бжьыпэр иIыгъщ

Америкэм къыщыдэкI жур-
налхэм ящыщ зым иригъэ-
кIуэкIа къэпщытэныгъэхэм 
къы зэрагъэлъэгъуамкIэ, Уры-
сейм IэщэкIэ ЗэщIэузэда и 
 Къарухэр дуней псом нэхъ 
лъэщ дыдэу къыщалъытащ. 
Абы къыкIэлъокIуэ США-м и 
армэр. Ещанэ увыпIэм щытщ 
Израилыр, еплIанэм - Китайр. 
Украинэм еянэ увыпIэр иубы-
дащ. Дунейм псом и армэ нэхъ 
лъэщ дыдэу къагъэлъэгъуа-
ипщIым хохьэ Корея Ипщэр, 
Ираныр, Великобританиер, Гер-
маниер, Тыркур.

 
КЪЭПЩЫТЭНЫГЪЭР езыгъэ-

кIуэкIахэм къызэрыхагъэщым-
кIэ, дуней псом IэщэкIэ ЗэщIэу-
зэда и Къару нэхъ лъэщ дыдэр 
къагъэнэIуэнымкIэ ирагъэ кIуэ-
кIа щIэупщIэныгъэм хэтащ къэ-

СССР-м и Совет Нэхъыщ-
хьэм ЛъэщыгъэкIэ я хэкум 
ираша лъэпкъхэм иращIар 
къуаншагъэу къызэрилъы-
тэмкIэ 1989 гъэм къищта 
 декларацэм цIыху мелуан-
хэм я гъащIэр ихъуэжауэ 
щы тащ. Зи адэ-анэхэр, адэ-
шхуэ-анэшхуэхэр къэралым 
щыпсэу цIыхубэм я бийуэ 
ягъэIуауэ, нэмыплъ зрату зи 
гъащIэр зыхьа цIыхухэм я 
нэр къэплъэжат абы щы-
гъуэ. Захуагъэр тепщэ ищIы-
жыпащ 1991 гъэм «Политикэ 
репрессием ихьахэр ухеи-
жынымкIэ» хабзэр къыдэкIа 
нэужь. 

ЗИ гугъу тщIы махуэр ма-
хуэгъэпсым къыхагъэщыныр 
тыншу гъуэгу зыгъуэтахэм 
ящыщкъым. Жэпуэгъуэм и 
30-р политикэ репрессиехэм 
яхьахэм я щхьэр къыщаIэт 
махуэ щыхъуар 1974 гъэрщ, 
къызэрыщIидзари тутнакъэ-
щым исхэм я махуэущ. Ауэ 
Урысейм демократиер цIыху-
бэ хабзэу зэригъэуврэ, ипэ -
рей унафэщIхэм яIэщIэкIа 
унафэ хэхахэр щыуагъэу къы-
зэрилъытэжрэ, илъэс къэс 
 къалэшхуэхэми нэхъ цIыкIу-
хэми нобэ хуэдэ махуэм ягу 
къыщагъэкIыж лажьэ зи-
мыIэу лей зытехьахэм я цIэ-
хэр. Лъэпкъ псохэр хамэ 
 щIы пIэм зэрашам щыгъуэ 
 махуэхэр хухахауэ щытми, 
жэп уэгъуэм и 30-м пцIы зы-
тралъхьэу лей зытрагъэхьа 
псори ягу къагъэкIыж, нэпс-
хэр хущIагъэкI, удз гъэгъахэр 
я фэеплъхэм хутралъхьэ. 

Нобэ ди уэршэрэгъущ 
«Адыгэ псалъэм» и ныб-
жьэгъу пэж, щIэх-щIэхыурэ ди 
 редакцэм къытхуеблагъэ цIы-
ху бэ лэжьакIуэ Ульбашевэ 
Мэржан. Лей зытехьэм игу 
щIэузу, итIани и псалъэ на-
хуэр сампIэм имыхьэ къамэм 
хуэдэу зезыхьэу къэгъуэгу-
рыкIуа Мэржан илъэс зыб-
жанэкIэ зэрихьащ «Дуней 
 удзыфэ» псапащIэ зэгухьэны-
гъэр. Ауэ нобэ ар ди редак -
цэм къэзышар и гуащIэшхуэ 
зрихьэлIа и адрей къу-
лыкъурщ. Мэржан илъэс зыб-
жанэкIэ пэрытащ Къэбэр дей-
Балъкъэрым щыщу Полити-
кэ репрессием ихьахэм я зэ-
гухьэныгъэм и унафэщIым и 

Жэпуэгъуэм и 29-м илъэс 90 ирокъу 
прокуратурэм илъэс куэдкIэ щылэ -
жьа, юстицэм и чэнджэщэгъу нэхъыщ-
хьэу щыта, тхакIуэ Сэрахъэ Алек -                  
сандр къызэралъхурэ. Ар 1934 гъэм 
 КъБАССР-м и Курп районым хиубыдэ 
Мэлгъэбэг къуажэм къыщалъхуащ. 
Дон Iус Ростов киномеханикхэм я 
IэщIагъэр щызригъэгъуэтри, абы пIа-
лъэкIи ирилэжьащ. ИужькIэ, район 
 газетым корреспонденту щыIащ. Жур-
налист ныбжьыщIэр партым и район 
комитетым ираджэу Саратов юриди-
ческэ институтым щеджэну Iэмал 
къыхуагъэлъэгъуа нэужь, ар куэдрэ 
мыгупсысэу Саратов ежьащ, икIи а 
IэщIагъэм хуеджащ егъэлеяуэ дихьэ-
хыу. Криминалистикэм нэхъ тригъэ-
щIащ. Сурэт щащIыж лабораторэм 
 зэман куэд щигъакIуэрт щIалэм. Сэра-
хъэм къыдигъэкIащ сурэт альбом зыб-
жани.

ИНСТИТУТ нэужьым, юрист ныбжьы-
щIэр Къэбэрдей-Балъкъэрым къэ кIуэ-
жащ. Прохладнэ къалэм и прокурату -
рэм лэжьэн щригъэжьащ 1963 гъэм. Ар 
прокурорым и дэIэпыкъуэгъут. А зэма-
ным къалэм и прокурорт Кольченкэ 
 Василий. Абы и деж куэдым зыщыхуи-
гъэсащ щIалэм. Илъэс зыбжанэ дэкIри, 
КъБАССР-м и прокуратурэм и аппара-
тым хагъэхьащ прокурорым уголовнэ 
Iуэхухэм хэплъэнымкIэ и дэIэпыкъуэгъуу. 

1970 гъэм Сэрахъэ Александр Тэрч 
 районым и прокурор хъуащ. ИужькIэ, 
 КъБАССР-м и прокурорым и дэIэпы-
къуэгъу IэнатIэм етIуанэу ираджащ. 1975 
гъэм Бахъсэн щIыналъэм и прокурор 
ящIащ. Налшык транспорт прокурату -
рэр къыщыунэхуа нэужь, Сэ рахъэр абы и 
прокурорым и дэIэпы къуэгъу, проку-
рорым и къалэнхэр игъэзащIэу зы зэ-
манкIэ лэжьащ. ИужькIэ, республикэ 
прокуратурэм надзорымкIэ и къудамэм 
и прокурор хъуащ. Абы нэ мыщI, Налшык 

рал зэхуэмыдэхэм щыпсэу, Iэ-
натIэ зэмылIэужьыгъуэхэм пэ-
рыт цIыхухэр. Iуэхум къыхалъы-
тащ армэм хэт цIыху бжыгъэр, 
иджырей технологиехэмкIэ къы-
зэрызэгъэпэщар, IэщэкIэ зэ-
рызэщIэузэдар, дзэм къулыкъу 
щызыщIэхэр я къалэным зэ-
рыхуэхьэзырым и фIагъыр.

ЩытыкIэм егъэгузавэ

Китайм и промышленность 
IэнатIэм къит хэхъуэр зэман 
кIэщIым къриубыдэу фIыуэ 
нэхъ мащIэ хъуащ. Мы гъэм и 
фокIадэ мазэм ар, илъэсым 
къриубыдэу къит хэхъуэм те-
щIыхьауэ, процент 27,1-кIэ 
ехуэхащ. Абы щыхьэт тохъуэ 
къэралым БжыгъэмкIэ и 
лъэпкъ бюрор. НэхъапэкIэ ап-
хуэдэ щытыкIэ къэралыр щи-
тар пандемием и лъэхъэнэрщ. 

2024 гъэм и щIышылэ мазэм 
щегъэжьауэ фокIадэ хъуху къэ-
ралым и промышленнэ Iуэху-
щIапIэхэм я хэхъуэр проценти 
6,5-кIэ нэхъ мащIэ хъуащ. Псом 

хуэмыдэу хэщIыныгъэшхуэ иIэщ 
ухуэныгъэ IэнатIэм - абы и хэ-
хъуэр процент 51-кIэ ехуэхащ. Я 
Iэхухэр щIагъуэкъым фIамыщI 
къыщIэхыным (процент 21,9-рэ), 
Iэмэпсымэ зэмылIэужьыгъуэ -
хэр щагъэхьэзыр (проценти 7,2-
рэ) IэнатIэхэми. Къапщтэмэ, 
щэкI щызэIуащэ, электроIэ-
мэпсымэхэр, гъущIхэкI зэмы-
лIэужьыгъуэхэр къыщыщIагъэкI 
IуэхущIапIэхэр зэкIэ щытыкIэ 
гуъум къихутакъым, ахэр хэхъуэ 
яIэу мэлажьэ.

Жэпуэгъуэм и 29,
гъубж

Инсультым пэщIэтыным и 
 дунейпсо махуэщ

Комсомолыр къыщызэра-
гъэпэща махуэщ

1943 гъэм Налшык ФЗО школ 
къыщызэIуахащ.

1930 гъэм къалъхуащ АР-м и 
цIыхубэ тхакIуэ, УФ-мрэ АР-мрэ 
щэнхабзэмкIэ щIыхь зиIэ я 
лэжьакIуэ Пэнэф Сэфар.

1934 гъэм къалъхуащ юрист, 
тхакIуэ Сэрахъэ Александр.

1948 гъэм къалъхуащ КъБР-м 
щIыхь зиIэ и артисткэ Балъкъэр 
Тамарэ.

Дунейм и щытыкIэнур
«pogoda.yandex.ru» сайтым зэ-

ритымкIэ, республикэм уэфIу 
щыщытынущ. Хуабэр махуэм 
градус 12 - 14, жэщым градуси 2 
щыхъунущ. 

Жэпуэгъуэм и 30,
бэрэжьей

Политикэ щхьэусыгъуэкIэ 
зэхэзехуэн зэращIам и зэран-
кIэ хэкIуэдахэм я фэеплъ ма-
хуэщ

Урысейм и дзэ-тенджыз фло-
тым и махуэщ

Урысейм щагъэлъапIэ инже-
нер-механикхэм я махуэр

1711 гъэм Къэбэрдей шууейхэм 
Мурад-СулътIан зи пашэ шуу-
дзэр хагъэщIат.

1927 гъэм къалъхуащ Мы сы-

рым и дзэ къулыкъущIэ, Штаб нэ-
хъыщхьэм и унафэщIу, къэра-
лым зыхъумэжыныгъэмкIэ и 
 министру щыта Февзи (Хьэхъу) 
Мухьэмэд.

1938 гъэм къалъхуащ кхъухь-
лъатэзехуэ, Иорданием и ЛIы-
хъужь Шурдым Ихьсан.

1957 гъэм къалъхуащ сурэтыщI 
живописец, КъБР-м и Къэрал 
саугъэтым и лауреат Акъсырэ 
Михаил.

1972 гъэм къалъхуащ коллек-
ционер, публицист Тхьэкъуа-
хъуэ Iэуес.

Дунейм и щытыкIэнур
«pogoda.yandex.ru» сайтым зэ-

ритымкIэ, Налшык пшэр техьэ-
текIыу щыщытынущ. Хуабэр ма-
хуэм градус 13 - 14, жэщым гра-
дуси 4 щыхъунущ.

IэщIагъэм  хуэпэжащ

и Ленинскэ районым и прокурорым и 
дэIэпыкъуэгъут, следст веннэ отделым и 
прокурор нэхъыжьым и къалэнхэр игъэ-
защIэрт. 1997 гъэ пщIондэ, пенсэм кIуэн 
ипэ къихуэу, пэрытащ республикэм и 
прокуратурэм и управленэм следствием 
кIэлъыплъынымкIэ и къудамэм, опера-
тивнэ-лъыхъуакIуэ Iуэху хэм и прокурор 
IэнатIэм. 

1997 гъэм республикэм и прокурату-
рэм и ветеранхэм я зэгухьэныгъэм и 
 уна фэщIу хаха Сэрахъэрщ Къэбэрдей-
Балъкъэр прокуратурэм и тхыдэм теу -
хуа музей къызэгъэпэщыныр зи жэр-
дэмыр. 

Сэрахъэ Александр иIыгъа IэнатIэхэм 
къыщигъэлъэгъуа зэфIэкIхэм папщIэ 

мызэ-мытIэу къыхуагъэфэщащ дамы-
гъэ лъапIэхэр. Абы и гуащIэм гулъытэ 
къыхуищIащ Урысей Федерацэм и Ге-
неральнэ прокуратурэми. Сэрахъэм «За 
верность закону» дамыгъэм и япэ на-
гъыщэр, «Урысей Федерацэм и Проку-
ратурэм щIыхь зиIэ и лэжьакIуэ» дамы-
гъэр, «Прокуратурэм и ветеран» ме-
далыр, УФ-м и Генеральнэ прокурорым и 
щIыхь тхылъыр къыхуагъэфэщащ. 2005 
гъэм къратащ КъБР-м и Парламентым и 
ЩIыхь тхылъыр. Пенсэ кIуа нэужьи, 
Сэрахъэр и лэжьэгъухэм япыщIауэ щы-
тащ IуэхукIи чэнджэщ щхьэпэхэмкIи. 
Прокуратурэм и органхэм ар хэтащ 1963 
гъэм щегъэжьауэ 1997 гъэ пщIондэ. 

Сэрахъэ Александр тхакIуэуи щытащ. 
2005 гъэм ар хагъэхьащ Урысейм и 
ТхакIуэхэм я зэгухьэныгъэм. Абы и Iэда-
къэ къыщIэкIащ щIэпхъаджагъэм пэ-
щIэ тыным, суд Iуэхухэм теухуа, детектив 
жанрым ит художественнэ тхыгъэу тхылъ 
20-м нэблагъэ. Сэрахъэм и тхыгъэхэм 
щыщ куэдым и гугъу щещI республикэм 
и прокуратурэм и тхыдэм.

Иджыри студенту Саратов щыщыIам, 
Сэрахъэ Александр ныбжьэгъу хуэхъуащ 
а зэманым  аспиранту щыта Къалмыкъ 
Юрэ. ЩIалэхэр зы общежитие щып-
сэурт. ЕджапIэр къауха нэужьи, абыхэм 
я зэныбжьэ гъугъэр къэтIэсхъакъым. 
«Друг мой Юрий» тхылъыр Сэрахъэм 
триухуащ  Къалмыкъым. И ныбжьэгъур 
илъэс 80 щрикъум ирихьэлIэу (абы щы-
гъуэ Къалмыкъыр псэужтэкъым) Сэра-
хъэ Александр абы триха сурэтхэр зэрыт 
«Све тильник разума» сурэт альбомыр 
къы дигъэкIауэ щытащ.

2022 гъэм фокIадэм и 23-м дунейм 
ехыжащ юстицэм и советник нэхъыжь 
Сэрахъэ Александр. Абы и щIэблэри и 
лъэужьым ирикIуащ. И щIалэ Арсен къа-
лэ судым и федеральнэ судьящ, и хъы-
джэбз Мадинэ нотариусщ.

ГУГЪУЭТ Заремэ. 

Захуагъэм гъуэгу игъуэтыжат

къуэдзэ IэнатIэм. Ульбашевэр 
езыр хэтащ Мэзкуу япэу щызэ-
хаша, лажьэ ямыIэу лей 
зытехьахэр щаухеижа зэIу-
щIэшхуэми, Политикэ реп-
рессием хэкIуэдахэм я фэе-
плъу ди къэралым япэу ща-
гъэува фэеплъыр къыщызэ-
Iуаха, Геленджик къалэм 
хыхьэ Кабардинкэ поселкэм 
щекIуэкIа дауэдапщэми. 

ЦIыхум пцIы теплъхьэу 
бгъэунэхъуну тынш щхьэкIэ, 
захуагъэм гъуэгу етыжын му-
радым вакъэ куэд толажьэ. 
Ди пащхьэм илъщ Ульба -               
ше вэ Мэржан а зэманым 
 КъБР-м и Президент къу-
лыкъум тета КIуэкIуэ Валерэ 
хуигъэхьа лъэIу тхылъыр. 
ИлъэсиплIкIэ къулыкъущIэ 
пэш хэм я бжэхэм теуIуэурэ, 
«тедгъэкIуэдэн ахъшэ диIэ-
къым» жэуапым фIэкIа зымы-
гъуэта цIыхубзым икIэм-икIэ-
жым республикэм и лIыщ-
хьэм зыхуигъэзащ: «Урысейм 
политикэ репрессиехэм щы-

хиубыдахэм я фэеплъ къалэ 
куэдым щыхуагъэуващ. Балъ-
къэр лъэпкъым ар къызэре-
хъулIар а Iуэхум зэрыбгъэ-
дыхьа нэмыс лъагэм и щы-
хьэтщ. Ауэ иджы зи гугъу 
сщIыр псоми я зэхуэдэ фэ-
еплъщ, сыту жыпIэмэ, Къэ-
бэр дей-Балъкъэрым полити-
кэ дэкъузэныгъэкIэ щагъэ-
кIуэдащ цIыху 55000-м нэс: 
адыгэу, балъкъэру, урысу, 
алыджу, ермэлыуэ, украину, 
корейуэ, тэтэру». 

«Мэзкуу щекIуэкIа зэхуэ -
сым сыкъикIыжа нэужь, 2003 
гъэм Кабардинкэ поселкэм 
цIыхуи 10 дагъэкIуауэ щытащ, 
абы Политикэ репрессием 
ихьахэм папщIэ фэеплъ къы-
щыщызэIуах махуэм ири-
хьэлIэу. Ди республикэм япэу 
апхуэдэ щыдгъэувар МафIэ 
мыужьыхым дежщ, фэеплъ 
мывэ дгъэтIылъат. ИужькIэ  
ди зэгухьэныгъэм и къудамэ-
хэр районхэм къыщызэIутхыу 
щIэддзащ». 

Мэржан и цIэр фIыкIэ къре-
Iуэ къыдиха Iуэхур къыдэзы-
Iыгъа къулыкъущIэхэм: Нал-
шык къалэтету щыта, и щхьэ-
кIэ политикэ дэкъузэныгъэм 
хиубыда Берд Хьэзрэталий, 
Аруан районым и унафэщIу а 
зэманым лэжьа, Политикэ 
репрессием хиубыдахэм я 
 зэгухьэныгъэ япэу къызэзы-
гъэпэщахэм яз Балъкъыз За-
мир, Къэщкъэтау къуажэм 
фэеплъ щыгъэувынымкIэ 
щIэ гъэкъуэн къыхуэхъуа За-
маев Кязим, Аушыджэр дэт 
фэеплъыр зи ахъшэкIэ зы-
гъэува нэ дохутыр ХьэцIыкIу 
Борис сымэ. Зил мыузым а 
фэеплъхэм мыхьэнэшхуэ 
ямы Iэу къащыхъу щхьэкIэ, зи 
цIэ къудей ямыщIэж куэд щIы 
фIыцIэм игъэпщкIуащ а 
 лъэхъэнэ ябгэм. «А псом 
 ды щIыхуейр къыкIэлъыкIуэ 
щIэб лэм я адэжьхэм я тхыдэр 
ящIэжын папщIэщ, - щетх 
Мэржан цIыхубэм яхуигъэза 
тхыгъэхэм я зым. Лъэпкъ псо-
хэр зыхьа мыпхуэдэ гузэвэ-
гъуэм зэи къытримыгъэзэн 
хуэдэу, нобэ псэухэм захуа-
гъэр я гум илъу къэтэджын 
 хуейщ». 

Куэд щIащ Мэржан и щхьэ 
Iуэху къудейкIэ фIэкIа и унэм 
къызэрыщIэмыкIыжрэ. Зи 
 къуэ закъуэр лъэужьыншэу 
кIуэда бзылъхугъэр фIым 
 щыгугъыу, езым псэуху зэ-
хуихьэса сом мин 200-мкIэ 
Къэщкъэтау дэт, Политикэ 
репрессием ихьахэм я фэ-
еплъыр иригъэгъэуващ. Ауэ 
езыр къызыхэкIа балъкъэр-
хэм я закъуэкъым Мэржан зи 
Iуэху зэрихуэр. Лъэпкъ зэхэ-
гъэж жыхуаIэр зымыщIэ 
цIыхубзым и гур захуагъэм 
щIэбэн зэпыту апхуэдэщ. 

«Балъкъэрхэр гъатхэпэм и 
8-м зэрырашар псоми ящIэ. 
Ауэ куэд щыгъуазэкъым а 
1944 илъэс дыдэм мэкъуауэ-
гъуэм и 22-м адыгэ 1643-рэ ди 
республикэм ирашу балъ-
къэрхэм кIэлъагъэкIуауэ зэ-
ры щытар», - жеIэ Мэржан. 

«Тхьэм пщимыгъэгъуп щэ-
кIэ», - жраIэ гуауэ зиIэхэм 
 щахуэгузавэкIэ. А псалъэхэм 
нэхърэ нэхъ хьэлъи зи мыхьэ-
нэр нэхъ кууи мы махуэм 
цIыхум къыпхужьэдэшыну-
къым. 

ЧЭРИМ  Марианнэ. 
УФ-м и компартым къы-

зэригъэпэща «Зауэм и бын-
хэр» жылагъуэ зэгухьэны-
гъэм и Къэбэрдей-Балъ къэр 
къудамэм хэтхэм, жьы хъуа 
цIыхухэм жэпуэгъуэ мазэр 
хухахауэ, республикэм и къа-
лэхэмрэ къуажэхэмрэ дэт 
ЩэнхабзэмкIэ унэхэм, курыт 
еджапIэхэм зэIущIэ дахэхэр 
щрагъэкIуэкI.

АПХУЭДЭУ, зи гугъу тщIы а 
зэгухьэныгъэм Тэрч щIына-
лъэм щиIэ и IуэхущIапIэм и 
унафэщI Дыкъуэ Хьэжбий, 
жьы хъуахэм папщIэ хухаха 
мазэм ипкъ иту, Акъбащ Ищ-
хъэрэ къуажэм дэт Щэн-
хабзэмкIэ унэм къыщызэри-
гъэпэщат нэхъыжьыфIхэм я 
зэхыхьэ. Абы хэтащ курыт 
еджапIэм щеджэ цIыкIухэмрэ 
я гъэсакIуэхэмрэ. 

Утыкур хуит хуащIу, Хьэжбий 
къыщыпсалъэм жиIащ: 

- Жэпуэгъуэ мазэр жьы хъуа 
цIыхухэм зэрыхухахар ди те-
гъэщIапIэу районым къыщы-
зэдгъэпэщ зэхыхьэхэр зытеу-
хуар фэращ, ди нэхъы жьыфI-
хэрщ. Дэ тхузэфIэкI тщIэн 
 хуейщ, Хэкур зыхъумэжыну 

зэуапIэм кIуа фи адэ, фи 
 къуэш, дэлъху нэхъыжьхэм, 
къагъэна къэлэнхэм фыпэ-
рыувэу, фи псэ фемыблэжу 
фызэрылэжьар, гугъуехьрэ 
хьэ забу фшэчар зыхуэдизыр, 
щIалэгъуалэр щыгъэгъуэ з э-
ным теухуауэ. «БлэкIар зы-
мыщIэм къэкIуэни иIэкъым» 
жыхуиIэращ. Узыншагъэрэ 
бын гуфIэгъуэрэ фыщы мы-
щIэу, Тхьэм куэдрэ ди япэ фри-
гъэт! Дэ фхэтлъ хьэнущ «Зауэм 
и бынхэр» псалъэхэр зытратха 
фэеплъ медалхэр. 

Зи цIэ-унэцIэ къраIуэурэ 
къы даш нэхъыжьыфIхэр теп-
сэлъыхьыжащ я сабиигъуэм я 
нэгум щIэкIа Iуэху гъуэхэм.  
Ахэр пэшым щIэсхэм ехъуэ-
хъуащ, «ди нэгу щIэкIа гугъу-
ехьхэм хуэдэ фи пщы хьэпIи 
Тхьэм къыхимыгъахуэ кIэ!»  
жа Iэу. 

ЩэнхабзэмкIэ унэм щагъа -
сэ къэфакIуэ цIыкIухэмрэ 
курыт еджапIэм щеджэ ныб-
жьыщIэхэмрэ зэгъусэу ягъэ-
хьэзыра нэгузыужь концер-
тымкIэ зэхуэсыр зэхуащIы-
жащ. 

КЪАНКЪУЛ Зазий. 

(КIэухыр. ПэщIэдзэр 1-нэ 
нап.).

Премьер-министрым зэIу-
щIэм щIэсахэм, и псалъэм 
къыдэкIуэу, яжриIащ щIына-
лъэм и Iэтащхьэ Темрезов 
Рашид и унафэкIэ Къэрэшей-
Шэрджэсым лъэпкъыбзэ-
хэм кIэ къыщыдэкI «Аба-
зашта», «День республики», 
 «Къарачай», «Ногай давы-
сы», «Черкес хэку» газетхэм 
ящыщ дэтхэнэми Lada Vesta 
автомобилыщIэхэр зэрыра-
тар. 

Республикэм и ЦIыхубэ Зэ-
хуэсым (Парламентым) и 
Уна фэщI Иванов Александр и 
цIэкIэ, зи юбилейр зыгъэ-
лъапIэ газетитIым щыла-
жьэхэмрэ ветеранхэмрэ 
 хъуэхъу псалъэкIэ захуигъэ-
защ КъШР-м Лъэпкъ поли-
тикэмкIэ, республикэм и 
щIыб зэпыщIэныгъэхэмкIэ, 
хьэ рычэтыщIэу щымыт зэгу-
хьэныгъэхэм я Iуэхухэмрэ 
цIыхубэ хъыбарегъащIэ Iэна-
тIэхэмкIэ и комитетым и уна-
фэщI Темрезов Наурыз. 

- Илъэсищэр пIалъэ 
кIыхьщ. Редакцэхэм илъэс 
пщIы бжыгъэкIэрэ щылэ-
жьащ республикэм и цIэр 
фIыкIэ зыгъэIуа усакIуэхэр, 
тхакIуэхэр, журналистхэр. 
Абыхэм ящыщщ Батчаев 
Мыхьэмэт, Каракетов Хьисэ, 
Байрамуковэ Хьэлимэт, Мам-
хэгъ Шыхьбан, Гъуэщокъуэ 
Хъусин, Ботэщ Ибрэхьим сы-

Лъагъуэ купщIафIэ хэзышахэр

мэ, нэгъуэщIхэри. Нэхъы-
жьыфI хэр зытета хабзэ-бзып-
хъэхэм ирогъуазэ ди газет -
хэм щылажьэ иджырей 
 журналистхэри. Мыдрейуэ 
ды зыгъэгушхуэщ икIи дызы-
гъэгуфIэщ «Къарачай», 
«Чер кес хэку» газетхэм я 
 махуэшхуэр зэуIуу зэрызэ-
дагъэлъапIэри. Ари и зы 
щыхьэтщ лъэпкъ зэмылIэу-
жьыгъуэхэм къахэкIахэм я 
зэхуаку зэгурыIуэныгъи зэры-
лъыти ди деж дяпэкIи зэры-
щыдэлъынум, - жиIащ абы. 

ЗэIущIэм къызэрыщыха-
гъэщауэ, КъШР-м и Iэта-
щхьэм и унафэкIэ, «Къэрэ-
шей-Шэрджэсым щIыхь зиIэ 
и журналист» цIэ лъапIэр 
фIащащ «Къарачай», «Чер-
кес хэку» газетхэм я лэ жьа-
кIуэхэу Байрамкуловэ Зуль-
фия, Дзэмыхь Маринэ, Хуби-
евэ ФатIимэ, Туаршы Иринэ 
сымэ, «Къэрэшей-Шэрджэ-
сым щIыхь зиIэ и экономист» 
хъуащ газетитIым я бухгал -
тер нэхъыщхьэхэу ЛIымахуэ 
Iэсятрэ Эбзеевэ Марьянэ рэ. 
Апхуэдэуи, щIыналъэм и        
Iэ тащхьэм къыбгъэдэкIа 
ЩIыхь, ФIыщIэ тхылъхэмкIэ, 
КъШР-м и Правительствэм 
къыбгъэдэкIа ЩIыхь тхылъ-
хэмкIэ ягъэпэжащ газети-
тIым я редактор нэхъыщ хьэ-
хэмрэ я лэжьакIуэ зыбжа-
нэмрэ. 

ЩIыхь тхылъхэмрэ тыгъэ 
лъапIэхэмкIэ «Къарачай», 
«Чер кес хэку» газетхэм я жур-

налистхэр зыгъэгуфIахэм 
ящыщщ Къэбэрдей-Балъ-
къэрым, Адыгейм, Абхъа -
зым я лIыкIуэхэри. Апхуэдэу, 
ди щIыналъэм икIахэм шуу-
пэгъуазэу диIа, КъБР-м и 
Журналистхэм я зэгухьэны-
гъэм и тхьэмадэ, «Адыгэ пса-
лъэ» газетэм и редактор нэ-
хъыщхьэ Жыласэ Заурбэч 
«Черкес хэку» «Къарачай» га-
зетхэм щылажьэхэм хъуэхъу 
псалъэкIэ захуигъэзащ. 

- Нобэ вгъэлъапIэ фи ма-
хуэшхуэмкIэ дынывохъуэхъу! 
Фи газетхэм къыдэкIын зэ-
ры щIидзэрэ блэкIа илъэси-
щэм къалэн куэд игъэзащIэу 
къе кIуэкIащ, иджыри ап-
хуэдэщ. «Адыгэ псэукIэр» 
(арат ре волюцэ нэужьым а 
щIыналъэм къыщыунэхуа 
адыгэ лъэпкъ газетэм зэ ре-
джэу щытар) традзэн щра-
гъэжьам гугъуехь куэдым 
пэщIэхуащ, цIыхубэм я па-
щхьэм щихь жэуаплыны -
гъэр ину щытащ. Ауэ адыгэ-
бзэрэ къэрэшеибзэкIэ газет 
къы дэкIын зэры щIидзам 
 игъэгушхуэр куэдти, лъагъуэ 
 куп щIафIэ хашри,  гъуэгу 
бгъуфIэ теуващ. Но бэ рей 
«Черкес хэкумрэ» «Къа -
рачай»-мрэ цIыхухэм хъы бар 
яри гъащIрэ къудейкъым, 
атIэ газет жыпхъэм икIри, 
 Iэмал куэд зиIэ къыдэкIы-
гъуэ хъуащ. Ахэр лъэп къым и 
джа кIуэщ, адыгэбзэмрэ 
 къэ рэшеибзэмрэ я хъу ма-
кIуэщ, я лъагъуэхэшщ, цIы-

хубэм я гупсысэр зыу нэтIщ. 
Газетхэм я лэжьакIуэхэр 

жы джэру хэтщ щIыналъэм 
ще кIуэкI политикэ, жылагъуэ 
Iуэхухэм, Къэрэшей-Шэрджэ-
сым и зыужьыныгъэр ди 
 пащхьэ къралъхьэ, цIыхубэ 
зэхэ тыкIэмрэ псэукIэмрэ 
ефIэ кIуэным я къалэмыр 
 жану хуагъабзэ. ДэркIэ нэ-
хъыщхьэращи, адыгэ, къэрэ-
шей зэрыс республикэхэм 
къыщыдэкI лъэпкъ газетхэм 
ди зэпы щIэныгъэр гъэ бы дэ-
ным и  гуащIэ хилъхьэ зэ-
пытщ, гуа пэу дызэрощIэ, ды-
зэдола жьэ, дызэкIэлъокIуэ. 

Иджыблагъэ лъэбакъуэ -
щIэ тчащ абы и лъэныкъуэ-
кIэ: журналистхэмкIэ дызэ-
хъуажэурэ къуэш редакцэ -
хэм щыдогъэлажьэ, зэхуа-
хьэс тхыгъэхэр КъБР-м, 
КъШР-м, Адыгэ Республикэм 
къыщыдэкI газетхэм къыты-
додзэж. Абы, шэч хэмылъу, 
дызэрызэкъуэшыр егъэбы -
дэ, ди зэхущытыкIэхэр нэхъ -
ри ирегъэфIакIуэ. «Черкес 
 хэку» хущIокъу хамэ къэ-
ралхэм щикъухьа ди лъэп-
къэгъухэми гулъытэ лей яхуи-
щIыным, лъэпкъ Iуэхур ипэ -
кIэ игъэкIуэтэным. А псоми 
щIэщыгъуэ, купщIафIэ, 
щхьэ пэ ящI газетым и дэтхэ -
нэ къыдэкIыгъуэри. Ди лэ-
жьэгъухэм дохъуэхъу узын-
шагъэ быдэ яIэу, я лэжьы-
гъэм къыпэкIуэ хъерым я гур 
щыз ищIу, я щхьэкIи, я уна-
гъуэкIи, я IуэхукIи гукъеуэ 
ямыIэу псэуну, республикэм 
адыгэбзэкIэ къыщыдэкI га -
зет закъуэр дяпэкIи ефIэ-
кIуэну! - жиIащ Жыласэм, 
«Адыгэ псалъэ» газетым щы-
лажьэхэм я цIэкIэ къыщы-
псалъэм. 

Махуэшхуэм хуагъэхьэ зы-
рат зэIущIэм щIэсахэм щIэ-
щыгъуэ ящыхъуа, республи-
кэм къыщыдэкI газетхэм я 
къэунэхукIэ хъуам, илъэс 
пщIы бжыгъэхэм къриубыдэу 
я Iуэху къызэрекIуэкIам щы-
тепсэлъыхьыжа фильмхэри.

ЩэнхабзэмкIэ унэм ще-
кIуэкIа зэхыхьэр апхуэдэуи 
ягъэдэхащ Къэрэшей-Шэр-
джэсым щIыхь зиIэ и уэ рэд-
жыIакIуэхэмрэ и къэфакIуэ 
гупхэмрэ. 

КЪУМАХУЭ Аслъэн,
Налшык - Черкесск -

Налшык.

Акъбащ Ищхъэрэм
и нэхъыжьыфIхэр

И бынхэм ядэIэпыкъуртэкъым

Тэрч районым и прокуратурэм щIигъэбыдащ 
щIыпIэм щыпсэум ехьэлIа уголовнэ Iуэхур. Ар 
ягъэкъуаншэ УФ-м и УК-м и 157-нэ статьям и 1-нэ 
Iыхьэм ипкъ иткIэ балигъ мыхъуа и сабийхэм 
 папщIэ итын хуей алиментым щхьэусыгъуэншэу 
мызэ-мытIэу зэрызэпигъэуам къыхэкIыу. 

АБЫ сом 56 000-м щIигъу щIыхуэ зэтригъэхьащ. 
Уголовнэ Iуэхур судым Iэрагъэхьащ. 
Апхуэдэ щIэпхъаджагъэ зылэжьыр хабзэм къы-

зэригъэувымкIэ зы илъэскIэ ягъэтIыс. 

Зыхуей хуагъэзэжащ

ХуабэкIэ къызэгъэпэщынымкIэ федеральнэ 
 хабзэм къигъэувыр «Теректеплоснаб» МУП-м 
зэригъэзащIэр Тэрч районым и прокуратурэм 
къипщытащ.

IУЭХУР щрагъэкIуэкIым къыщIагъэщащ Тэрч 
 районыр хуабэкIэ къызэзыгъэпэщ котельнэу 10-м 
ныкъусаныгъэхэр зэрыщыIэр. КъинэмыщIауэ, хуа-
бэ зэрыкIуэхэр, Iэмэпсымэхэмрэ котельнэ унэхэм-
рэ гъэплъыгъуэ зэманым хуэгъэхьэзырыныр яуха-
тэкъым.

IуэхущIапIэм и унафэщIым хуагъэлъэгъуа              
ныкъусаныгъэхэр зэрагъэзэхуэжащ. 

УАРДЭ Жантинэ.

Зауэм  и  бынхэр

ЩIэныгъэИслъамым

и нур
ПлIанэпэр зыгъэхьэзырар

ЧЭРИМ Марианнэщ

«Гъуазэм» 
и дунейм

Сэ сыптоукIытыхь, уэ 
укъысщыукIытэркъым

УФ-м егъэджэныгъэмкIэ и министр Кравцов Сергей 
зэрыжиIэмкIэ, илъэситI дэкIмэ, хьэрыпыбзэр еджакIуэхэм 
я гукъыдэжкIэ ятыну хуит экзаменихым яз хъунущ. 

ХЪЫБАРЫЩIЭР щагъэIуар жэпуэгъуэм и 21-рщ. А махуэм 
Урысейм щыхьэщIащ Хьэрып Эмират Зэгуэтхэм я президент 
Iэл-Нэхэян Мухьэмэд. Хьэрып къэралым и лIыщхьэр УФ-м и 
Президент Путин Владимир и гъусэу ирагъэблэгъат Прима-
ков Евгений и цIэр зезыхьэ гимназием. Бзэм мащIэу хэгъуэ-
за еджакIуэхэр хьэщIэ лъапIэм «Сэбахьул хъэйр» («Уи пщэд-
джыжь фIыуэ») жраIащ, езыми гуапэу жэуап къаритащ. Абы 
къегъэлъагъуэ Хьэрып Эмират Зэгуэтхэмрэ Урысеймрэ я 
зэхутыщытыкIэр зэрефIакIуэр. Зым адрейм и бзэр зэрызэ-
ригъащIэм нэмыщI, къэралитIыр егъэджакIуэрэ еджакIуэ кIэ 
зэхъуэжэну я мурадщ. А псом и фIыгъэкIэ къыдэкIуэтей 
 муслъымэн щIэблэм КъурIэн лъапIэмрэ ислъам динымрэ я 
бзэр ящIэу къыдэкIуэтеину Iэмал яIэнущ.

Япэ дыдэ хьэрыпыбзэр Зыуэ щыт къэрал экзаменхэм ха-
гъэхьэным тепсэлъыхьын щыщIадзар 2023 гъэм и дыгъэ-
гъазэрщ. Рособрнадзорым и унафэщI Музаев Анзор жиIэ-
жат Хьэрып Эмират Зэгуэтхэм Урыс школ къызэIуахын Iуэху 
зэрызэрахуэр, Урысейм хьэрыпыбзэ щрагъэджынми зэ ры-
хуэхьэзырыр. Къэрал егъэджэныгъэ хабзэр яубзыхуа нэужь, 
хьэрыпыбзэр курыт школхэм щаджу щIадзэн гугъэ щыIэщ. 

Дызэрыт илъэсым и щэкIуэгъуэм Iэл-Нэхэян Мухьэмэд 
 здаша гимназием щекIуэкIынущ Хьэрыпыбзэр дызэрыт зэ-
манымрэ дунеймрэ зэрыщаджыпхъэм теухуа дунейпсо 
зэхуэсышхуэ. Абы ирагъэблэгъэнущ къэралипщIым щыщ 
щIэныгъэлIхэмрэ егъэджакIуэхэмрэ. 

ИджыпстукIэ урысей еджакIуэхэм къэпщытэныгъэр зэрат 
бзэхэм хохьэ инджылызыбзэр, франджыбзэр, нэмыцэбзэр, 
китаибзэр, испаныбзэр. Хьэрыпыбзэр абыхэм еханэу яхэувэ-
нущ.

Курыт школхэм хьэрыпыбзэр щаджынущ

Муслъымэн щэнхабзэм «хьэдис лъа-
пIэкIэ» еджэу жыIэгъуэ къызэрымыкIуэ-
хэр хэтщ. Ар Алыхьталэм и псалъэу Къур-
Iэн лъапIэм имыхуа псалъэхэрщ. Я ухуэ-
кIэмкIи гум зэрылъэIэс кууагъымкIи ахэр 
тхыгъэ гукъинэж защIэщ. ЦIыхур зэрыт 
щытыкIэм елъытауэ, хьэдис лъапIэхэр, 
 хущхъуэгъуэм хуэдэу, гуми псэми йоIусэ. 

ЖЕIЭ Алыхьу Лъагэрэ ЛъапIэм: 
- Уа Iэдэм и бын! Сэ сыкъегъэуIэбжь зэ-

рылIэжынур ищIэу гуфIэм, жэуап зэрыра-
гъэхьынур ищIэу, мылъку зэхуэзыхьэсым, 
мащэр къызэрыпэплъэр ищIэрэ пэт, ды-
хьэшхым. СыкъегъэуIэбжь Къемэт Махуэр 
къызэрысынур ищIэу, ар къызыфIэмыIуэ-
хум, дунеягъэ гъащIэр зэрыкIэщIыр ищIэу, 
гупсэхум. СыкъегъэуIэбжь зи щIэныгъэр и 
бзэгупэм телъу, зигу имылъым. И щIыфэр 
псыкIэ зыгъэкъабзэу, и гумрэ и псэмрэ зэ-
рыщыту къэзыгъанэм. СыкъегъэуIэбжь ад-
рей цIыхухэм я дагъуэр зэIипщIыкIыу, езым 
и дагъуэхэм теплъэкъукIым, Алыхьу Лъагэрэ 
ЛъапIэр къызэреплъыр ищIэрэ пэт, Абы 
жыIэщIэ хуэмыхъум. И закъуэу зэрылIэнур, 
и закъуэу мащэм зэрилъынур, и закъуэу 
жэуап зэрырагъэтынур ищIэрэ пэт, цIыху -
хэм я деж нэгузыужьыпIэ къыщызылъы-
хъуэм. Пэжращи, Сэр фIэкIа Тхьэ щыIэ-
къым, щэлатымрэ сэламымрэ зэха Мухьэ-
мэд си пщылIщ икIи си ЛIыкIуэщ. 

- Уа Iэдэм и бын! МащIэм арэзы техъуи, 
зыми ухуэныкъуэнукъым. Фыгъуэныр зыхэ-
ни, уи гур псэхунущ. Хьэрэмым зыщыхъу-
ми, уи фIэщхъуныгъэм фэрыщIыгъэ къы-
хыхьэнукъым. Адрейхэм яхуэпсэлъэным зы-
щызыдзейр Си Лъагъуныгъэм зэщIищтэ-
нущ. ЦIыхухэм япэIэщIэ зызыщIыр абыхэм 
я бэлыхьым къелынущ. МащIэ жызыIэм и 
акъылым зиузэщIынущ. Куэдым щIэмы-
хъуэпсыр Алыхьталэм игъэщIэхъунукъым. 

- Уа Iэдэм и бын! ДунеягъэкIэ хэщIам 
 игъэнэщхъейр Алыхьым пэжыжьэ хъууэрэ 
макIуэ. Мы гъащIэм гугъуехь фIэкIа щи-
гъуэтынукъым апхуэдэ цIыхум, ахърэтми 
щытыншынукъым. Абы и гум Алыхьталэм 
кърилъхьэнущ зэи зымыбгынэжыну гузэ-
вэгъуэ, зэи хумыгъэнщIыну хуэныкъуэны -
гъэ, сытым дежи зыгъэпIейтеину гугъэ. Уа 
Iэдэм и бын! Махуэ къэс уи гъащIэм хощI, 
уэ абы гу лъыптэркъым. Сэ махуэ къэмынэу 
пшхын Узот, уэ ФIыщIэ къысхуэпщIыркъым, 
мащIэкIэ арэзы ухъуркъым, куэдми уигъэн-
щIыркъым.

- Уа Iэдэм и бын! Зы махуи къанэркъым 
Сэ уи ерыскъыр НыпхуэзымутIыпщу, зы 
 жэщи къанэркъым, уэ зэхэпщIыхьахэр ме-
лыIычхэм къысхуамыIуэтэжу. Сэ уэстыр 
 зыбохьэлIэ, ауэ щыхъукIэ Си Унафэм укъы-
щIэувэркъым. Сэ укъызолъэIу, узыхуейри 
ПхузощIэ, Си фIыгъуэр ныпIэрохьэ, ауэ 
 щыхъукIэ, уи IуэхущIафэ Iейхэм я хъыбар 
си деж къоIус. Уи Iуэху дэзыгъэкI Сэ Сы-
зэрылъагэм еплъ! Уэ пхуэдэ Си пщылIри 
узэрымыхьэнэншэм еплъ! Армырами уэс-
тынур къыбодыгъу, Сэ зэхэпщIыхьахэр 
 пхузобзыщI. Сэ сыптоукIытыхь, уэ укъыс-
щыу кIытэркъым. Сэ сызыщыбогъэгъупщэ-
ри, адрейхэм я цIэр къыбоIуэ. ЦIыхухэм 
 уащошынэ, Сэ укъысщышынэркъым. ЦIыху-
хэм ягу къыпщыкIынкIэ уогузавэ, Сэ сып-
хуэгубжьынкIэ угузавэркъым. 

ЖеIэ Алыхьу Лъагэрэ ЛъапIэм: 
- Фэри адрей къэзгъэщIа псоми Сэ Сы-

зэрызакъуэм и щыхьэт наIуэхэр фхэсп щащ. 
КъэгъэщIыгъэм Сэ гуэгъу щызиIэкъым, 
щэлатымрэ сэламымрэ зэха Мухьэмэд Си 
пщылIщ икIи Си ЛIыкIуэщ. И натIэ истха 
 гъащIэмкIэ къысхуэмыарэзырэ Сэ зэрыз-
гъэунэхухэм зыщызыдзейр, Сэ хуэсщIэр 
фIыщIэ имыщIрэ Сэ естымкIэ иримыкъур - 
а псомкIэ къысхуигъэдэн нэгъуэщI Тхьэ 
 кърегъуэти хурепщылI. 

- Дунеягъэ Iуэхухэм игъэнэщхъейр Сэ 
къысхуэгубжьу аращ, гузэвэгъуэм игъэт-
хьэусыхэр щIэтхьэусыхэр Сэращ. ЦIыху 
бейм бгъэдыхьэу, и мылъкум и хьэтыркIэ 
абы зыхуэзыгъэлъахъшэм и фIэщхъуны -
гъэм и Iыхьэ щанэр фIэкIуэдауэ аращ. 

- ЛIэныгъэм арэзы темыхъуэр (и Iыхьлы 
дунейм ехыжауэ е нэгъуэщIу) Iэщэ къищтэу 
Сэ къыспэщIэувауэ аращ. Мащэм щхьэ щыт 
къудамэр зэпызыщIыкIым Си Чабэм и 
щIыхьэпIэр икъутам хуэдэщ. 

- И ерыскъыр дэнэ лъэныкъуэкIэ къикIми 
къызыфIэмыIуэхум (хьэрэмымрэ хьэлэ-
лымрэ емылIалIэм), Жыхьэнмэм дэтхэнэ 
куэбжэмкIэ щIашэнуми къыфIэмыIуэхуу 
аращ. И диным ипкъ иткIэ и псапэр зымы-
гъэбагъуэр хилъэфэнущ, апхуэдэм дежкIэ 
лIэныгъэр фIыгъуэщ. И щIэныгъэм тету 
псэум Алыхьталэм нэхъыбэж къригъэщIэ-
нущ. 

- Гугъэ нэпцIкIэ зытезыгъэум и Iуэху-
щIафэхэр зэи фэрыщIыгъэншэ хъунукъым. 

- Уа Iадэм и бын! Си тепщэгъуэр щыIэху, 
унафэщIхэм уащымышынэ. Унафэр Сэ щыс-
IэщIэмылъ зэи къэхъунукъым.

Лъэпкъ щIэныгъэмрэ 
щэнхабзэмрэ ехьэлIа лэ-
жьыгъэщIэ дунейм къы-
щытехьэкIэ, адыгэм и 
зэхэщIыкIыр къэзыIэт, 
абы пшапэIудз хуэхъу Iуэ-
хугъуэ къэунэхуащи, ды-
щогуфIыкI. Ауэ а гуа щIэ-
дэкIыр адыгэбзэкIэ щы-
зэгъэпэщам деж, гуфIэ-
гъуэр тIуащIэ мэхъу. Ар 
къызыхэкIыр гурыIуэ-
гъуэу къыщIэкIынущ - 
адыгэ бзэр, дэтхэнэ зы 
лъэпкъ мащIэми и анэ-
дэлъхубзэм хуэдэу, тIас-
хъапIэ итщ. А щытыкIэм 
къигъэщIащ бзэхэр хъу-
мэным епха IэнатIэр. 
Тыншкъым, ар къэгъэна-
уэ, гугъуехь куэд зыпыщIа 
IэнатIэщ. Тепщэ хъуа бзэм 
къищынэмыщIауэ, мыд-
рей хэм ягъуэт гулъытэр 
щхьэусыгъуэ зэхуэ мы дэ-
хэм къызэфIагуэ. АфIэ- 
кIа хэмылъми, «Фрегат» 
тхылъ тедзапIэм иджы-
благъэ къыщыдэкIа, 
«Гъуа зэ» фIэщыгъэ дахэр 
зыгъуэта журналым и япэ 
къыдэкIыгъуэм мыхьэнэ-
шхуэ зэриIэр нахуэщ.

ДУНЕЙР кIуэтэху цIыкIу 
мэхъу, цIыхухэр зэрызэ лъэ-
Iэс бзэхэм я бжыгъэми 
кIэреч. Утыкушхуэр зы-
гъуэта лъэпкъыбзэхэм я 
 Iэмалхэм хохъуэ, щIыпIэ 
пыухыкIам къина бзэхэм 
ирипсалъэхэм хэщIурэ 
макIуэ. Политикэ зэIумыб-
зым бзэхэр вакъэ зэв 
зэрыригъэувэм и щыхьэтщ 
абыхэм я пщIэр нэхъри 
 игъэцIыкIум, щызэрахьэ 
щIы пIэхэр нэхъ мащIэ ищIу-
рэ иджы дызэрыт щы ты- 
кIэ хьэлъэм дызэриувар. 
Зым дежкIи щэхукъым, 
лъэпкъ зэмылIэужьы гъуэ-
хэр щыпсэу къалэр къэгъэ-
науэ, ди лъэп къы щхьэр 
 къахъумэну дызыщыгугъ 
къуажэхэм анэдэлъхубзэм 
и Iуэхур зэрыщекIакIуэр - 
ныбжьыщIэ цIыкIухэм анэ-
дэлъхубзэр зымыщIэ яхэтщ, 
уеблэмэ ар зэхэзымы щIы-
кIыххи къахокI. Сабийм анэ-
бзэр зэримыщIэм ири пIей-
тейуэ иджырей адэ-анэм 
яхэтыр мащIащэщ. Нэхъы-
бэм я щхьэ илъыр нэ-
гъуэщIщ - къэрал гъэу нэ ху-
ныгъэхэм щыхыхьэкIэ, я 
быным къэралыбзэмрэ есэ-
пымрэ фIы дыдэу ящIэн 
зэрыхуейрщ.

БзэщIэныгъэлI цIэры Iуэ-
хэр (Дюмезиль Жорж, 
Лэнг дон Маргарет, Манро 
Памелэ, нэгъуэщIхэри) зы 
гупсысэкIэ зэдэарэзыщ: 
 хамэбзэхэмрэ щIэныгъэ 
зэмылIэужьыгъуэхэмрэ 
цIы хум IэщIагъэфI игъуэ-
тыным хуэгъэпсамэ, анэ-
дэлъхубзэр абы и цIыхугъэр 
къэIэтыным къыхуигъэ-
щIащ. «Тхьэм хилъхьауэ 
анэ бзэм къыхэубыдыкIы-
гъуейуэ зы фIагъ гуэр 
хэлъщ, ар зи IэмыщIэ къи-
хьэм и цIыхугъэкIэ упэ мы-
лъэщыну. Апхуэдэм ду-
нейм къытрихьэ хъугъуэ-
фIыгъуэр къыпхуэмылъы-
тэну ин дыдэщ», – етх 
Аме рикэм и Штат Зэгуэт -
хэм щыпсэу щIыдэлъху 
лъэпкъхэм я бзэ кIуэдыж-
хэр зыджа, абыхэм я пса-
лъалъэхэмрэ грамматикэ-
хэмрэ дунейпсо щIэныгъэм 
и утыкум изыхьа Лэнгдон 
Маргарет. А бзылъхугъэм 
хэт нэхъри нэхъ зыхищIат 
дунейм текIуэдыкIыж бзэм 
хэлъ гуащIэм и инагъыр. 
Лэнгдон Маргарет и цIэр 
ауэ сытми къитIуакъым. 
ЩIэныгъэм зэрыхыхьэрэ 
адыгэбзэм елэжь Коларус-
со Джон абы псэлъэгъу 
щыхуэхъум, жриIэгъат Кав-
казым щызекIуэ бзэхэр зэ-
рытIорысэр абыхэм хэлъ 
макъхэм къызэраIуатэр, ап-
хуэдиз ныбжь зиIэ щIэны-
гъэр мащIэ-мащIэурэ и 
 лъащIэмкIэ зэрыщIэткIу-
кIыр. Маргарет жэуап гъэ-
щIэгъуэн къитыгъащ: «Бзэм 
кIуапIэрэ щыIапIэрэ имы-
гъуэтыжу щытыкIэ хьэлъэ 
иувэми, тхыбзэм илъмэ, гу-
гъапIэ иIэнущ. Анэдэлъхуб-
зэхэр зыхъумэфынур ар 
езыгъэджхэрщ. Егъэджа-
кIуэ псоми яхузэфIэмыкIын  
яIэщIэлъщ анэ дэлъхубзэхэр 
зи IэщIагъэм - бзэр хъу мэ-
ныр. Ауэ абы щхьэкIэ лъа-
пIэ дыдэу зы мащIэ хуэ-
ныкъуэнущ ахэр - зы щы-
мысхьыжыныр. Ар мыр мэ, 
бзэр кIуэдыпIэ итщ».

ГъэщIэгъуэнращи, Лэнг-
дон Маргарет зи гугъу ищIа 
щытыкIэм дитщ. Адэ-анэм 
анэдэлъхубзэхэм хуащIын 
хуей гулъытэр къыщы мэ-
щIам, къэралым и пщэ 
дэлъ къалэныр къыщи-
гъэлэлам, дэр хуэдэ 
лъэпкъ хэм гугъапIэу къа-
хуэнэжыр егъэджакIуэхэ-
ращ. Адыгэбзэмрэ лъэпкъ 
гупсысэм и къэгъэщIы-
гъэхэмрэ курыт еджапIэм 
зэрыщаджыр егъэ фIэ кIуэ-
ным, лъэпкъ зэхэщIыкI зиIэ 
щIалэгъуалэр къэгъэтэ-
джыным щхьэхуэныгъэ 
куэд пыщIащ. А щхьэусы-
гъуэм «Адыгэ дуней» 
лъэпкъ фондыр иригъэу-
вэлIащ егъэджакIуэхэм я 
IэнатIэр ящызыгъэпсынщIэ 
журнал къыдэгъэкIын зэ-
рыхуейм.

«Гъуазэ» фIэщыгъэр зы-
гъуэта журналым и редак-
тор нэхъыщхьэр «Адыгэ 
 дуней» лъэпкъ фондым и 
унафэщI ХьэцIыкIу Раещ. 
Илъэс Iэджэ лъандэрэ 
адыгэбзэр зэраджынум 
теу хуауэ лэжьыгъэ куп-
щIафIэ ирегъэкIуэкI, егъэ-
джакIуэхэм я лэжьыгъэм 
щыщхьэпэну тхылъ зыб-
жанэ къыдигъэкIащ, Уры-
сейм щыпсэу лъэпкъхэм 
иджыри къыздэсым щы -   
зу щызэрамыгъэпэща 
«Адыгэбзэм и псалъэ 
гъэпсыкIэм и псалъалъэр» 
зэхигъэуващ. Абы къыкъуэ-
уващ фондым и лэжьакIуэ-
хэм я мызакъуэу, ХьэтIохъу-
щокъуэ Къазий и цIэр 
зезыхьэ Адыгэбзэ Хасэм 
хэтхэри, КъБКъУ-м адыгэб-
зэмрэ литературэмкIэ и 
 кафедрэм и лэжьакIуэхэ-
ри, КъБР-м и щIыналъэхэм 
егъэджэныгъэмкIэ щыIэ 
къулыкъущIапIэхэм я IэщIа-
гъэрылажьэхэри. Жур-
налым хэлъын хуей фIагъ-
хэр зыгъэбэгъуэнухэм я 
бжыгъэр зэрыхэхъуэнуми 
шэч хэлъкъым.

«Гъуазэр» егъэджа кIуэфI-
хэм я къэхутэныгъэхэмкIэ 
щызэхъуэжэн, я Iуэху еп-
лъыкIэ гъэщIэгъуэнхэр 
 утыку щащIын, классщIыб 
лэжьыгъэр зэрефIэкIуэн 
чэнджэщхэр къыщагъуэ -
тын журналу щытын хуейуэ 
гъэпсащ. Абы и напэ кIуэцI-
хэм щыщ траухуэнущ 
лъэпкъ литературэм увыпIэ 
лъагэ щызубыдахэми, нобэ 
гугъэ къыдату зи макъ 
къэзыгъэIуахэми.

КъыдэкIыгъуэ къэс щап-
хъэ папщIэу журналым 
итынущ бзэмрэ литерату-
рэмрэ нобэрей еджакIуэ-
хэм щIэщыгъуэ ящызыщI 
бгъэдыхьэкIэщIэхэр къы-
зыхэщ дерс гъэпсахэр. Бзэ-
ми литературэми ехьэлIа 
Iуэхугъуэ зэIумыбзхэр щы-
Iэщ. Ахэр щызэпкърах лэ-
жьыгъэхэри журналым 
къытехуэнущ. Къищы нэ-
мыщIауэ, адыгэ бзэщIэны-

гъэм зиужьын папщIэ зи 
 гуащIэ емыблэжу лэжьы-
гъэшхуэ къызэзынэкIа 
щIэныгъэлIхэми я гъа-
щIэмрэ щIагъэмрэ теухуа 
тхыгъэхэри журналым 
зэрыкIуэнум къызэгъэпэ-
щакIуэхэр хущIэкъунущ. 
Журналым и япэ къыдэ-
кIыгъуэм къытехуащ адыгэ-
бзэ щIэныгъэм зиужьы -
ным зи къарур хэзылъхьа 
Рогавэ Георгий теухуа тхы-
гъэ.

«Гъуазэм» елэжьхэм 
 игъуэу къалъытащ ар зы Iэ-
рыхьэну егъэджакIуэхэм 
куэдрэ къалъыхъуэ бзэхаб-
зэ Iуэхугъуэхэри абы къы-
тедзэныр. Псалъэм папщIэ, 
адыгэбзэм и пэжырытхэ 
икIи нагъыщэ гъэувыкIэ ха-
бзэхэр Iыхьэ-Iыхьэурэ къы-
техуэнущ. ЕгъэджакIуэхэр 
куэдрэ щыщIэупщIэ щы-
Iэщ щIыналъэпсо икIи хэ-
гъэгупсо олимпиадэхэм 
 къагъэув къалэнхэм ещ-
хьыфэ кърату еджакIуэхэм 
дагъэлэжьэну. А Iуэхугъуэм 
къыхэкIащ блэкIа илъэс -
хэм олимпиадэхэм хэта 
лэжьыгъэр журналым къы-
тедзэн гупсысэр.

Мыхьэнэшхуэ иIэщ егъэ-
джакIуфIхэм я цIэр къэ Iэ-
тыным, ахэр къыдэкIуэтей 
щIэблэм дежкIэ гъуазэу 
зэрыщытыр нэхъыбэр зэ-
хегъэхыным. IэнатIэм зы-
щымысхьыжу илъэс Iэджэ 
лъандэрэ пэрыт егъэджа-
кIуэ пашэхэм анэдэлъхуб-
зэр гъащIэ кIыхь зэрыхъу-
ным я гуащIэ халъхьащи, я 
цIэр фIыкIэ къэпсэлъыныр 
лъэпкъ хабзэхэм къокIу. 
Апхуэдэу мы къыдэкIы-
гъуэм къытехуащ Сэрмакъ 
(Бабыгуей) къуажэм дэт, 
Лыджыдэ Хьэлым и цIэр 
зезыхьэ 2-нэ курыт еджа-
пIэм адыгэбзэмрэ лите-
ратурэмрэ щезыгъэдж, 
 КъБР-м щIыхь зиIэ и егъэ-
джакIуэ Бекъул-Мэшыкъуэ 
Iэсият теухуа тхыгъэ.

Журналыр егъэджакIуэм 
и дэIэпыкъуэгъуфI хъуну ми 
гъащIэ кIыхь хъунуми нэ-
хъыбэу зэлъытар абы егъэ-
джакIуэр хуеинращи, «Гъуа-
зэр» къыдэзыгъэкIхэр що-
гугъ ирагъэжьа Iуэхум ахэр 
къыкъуэувэну, егъэджэны-
гъэм и IэмалыфIхэмкIэ 
ягъэ бэгъуэну  анэдэлъхуб-
зэмкIэ щIэблэм яIэ щIэны-
гъэмрэ абы хуаIэ лъагъуны-
гъэмрэ.

Дунейм къытехьа журна-
лыщIэм и япэ къыдэкIы-
гъуэр бжыгъэкIэ 500 хъууэ 
аращ, къызэгъэпэща кIуэ-
хэм ар егъэджакIуэхэм 
хузэбгратыкIыну траухуащ. 
Лэжьыгъэшхуэ зэщIэкIа 
 хъуа IуэхущIафэр гъуэгу 
махуэ теувэну, абы и щы-
Iэныгъэр кIыхь зыщIыну 
лъэпкъыпсэхэр нэхъыбэ 
 хъуну ди гуапэщ.

Тхыгъэри сурэтри зейр
ШУРДЫМ  Динэщ.

(ЩIэдзапIэр №№91, 100, 115 къыдэкIыгъуэхэм итщ)

Дэ къыпыдощэ КъурIэн лъапIэм къыдэкIуэ фIыгъуэхэр 
 дигу къэзыгъэкIыж тхыгъэхэм. Ауэ дэтхэнэ зыми дигу ид-
гъэлъыпхъэщ абыхэм жьэкIэ дыкъеджэ къудейкIэ ди 
 хъуэпсапIэр къыдэмыхъулIэнкIи зэрыхъунур. Алыхьталэм 
и нэIэ зэрыт тримыгъэкIыр щынаIуэкIэ, дызэрелъэIури 
къыщIытхуищIэнур Езым дыхуэжыIэщIэмэщ. 

«Iэн-Нэджм» сурэм уигу иплъхьар къохъулIэн щхьэкIэ            
21-рэ укъеджэну фIыщ. 

«Iэл-Къэмэр» сурэм уи гум шынэр ирех. 
«Iэр-Рэхьман» сурэм къеджэм и гур гуфIэгъуэм егъэнщI, 

и унэр мамыр, и хьэрычэт Iуэхухэр берычэт ещI. 
«Iэл-Уакъихьэ» сурэм къеджэр зыми хуэмыныкъуэу, 

мылъку рэ пщIэрэ иIэу псэунущ. Зи мылъкур зыфIэмащIэр 
ахъшэмымрэ жасымрэ я зэхуакум а сурэм кърыреджэ. 

«Iэл-Хьэдид» сурэм 70-рэ къеджэм и лэжьапIэм ехъулIэ-
ныгъэ щиIэнущ, пIейтеиным щыхъума хъунущ, къаруушхуэ 
къылъыкъуэкIынущ. 

«Iэл-Муджадилэ» сурэм щIы Iэбжьыгу пIыгъыу укъеджэ рэ, 
ар бийм ебдзмэ, ар щIэпхъуэжынущ.

«Iэл-Хьэшр» сурэм духьэ щIэпщIа Iуэху гуэрым папщIэ 
 укъеджэмэ, узыщIэлъэIур Алыхьталэм мыгувэу къыпхуищIэ-
нущ. 

«Iэл-Мумтэхьэнэ» сурэм щIэх-щIэхыурэ къеджэм и гур 
фэрыщIыгъэм ибгынэнущ. 

«Iэщ-Щэф» сурэм 3 укъеджэрэ цIыху гуэрым уепщэмэ, абы 
и къарум къыхэхъуэнущ, езыми зыри къытекIуэнукъым. 

«Iэл-Джумхьэ» сурэм зэщхьэгъусэхэр 5 къеджэмэ, я зэхуа-
кум лъагъуныгъэмрэ зэгурыIуэмрэ къыщыщIэрэщIэжынущ, 
я зэхущытыкIэри зэтеувэжынущ. 

«Iэл-Мунафикъуун» сурэм 100-рэ къеджэ цIыхум къыхуэп-
салъэ фыгъуэнэдхэм зыри къращIэфынукъым. 

«Iэт-Тэгъабун» сурэм 7 укъеджэмэ, ар бгъэпщкIуа мылъ-
кум хъумакIуэ хуэхъунущ. 

«IэтI-ТIэлакъ» сурэм 7 укъеджэмэ, бзаджагъэкIэ уи ужь 
къихьа цIыхубзым щыхъума ухъунущ. КъинэмыщIауэ, а су-
рэм укъеджэну фIыщ щIыхуэр птекIыжын, узыщымыгугъа 
лъэныкъуэм къикIыу мылъку къыпхэхъуэн папщIэ. 

«Iэт-Тэхьрим» сурэм зэщхьэгъусэхэр я зэхущытыкIэр ира-
гъэфIэкIуэн мурадкIэ къеджэмэ, Алыхьталэм абыхэм я 
 гукъыдэжыр ядиIыгъынущ. 

«Iэл-Мулък» сурэм 7 къеджэм и гуныкъуэгъуэ псори 
щхьэщыкIынурэ, фIэкIуэдари къигъуэтыжынущ. Дыгъэ 
 къыкъуэкIыгъуэм щегъэжьауэ нэху щыху а сурэм къеджэн 
хьэл зиIэм берычэт щхьэхуэ къыхудэкIуэнущ. 

«Iэл-Къэлэм» сурэм 10 къеджэр нэ къытехуэным щыхъума 
хъунущ, и тхьэлъэIухэми жэуап ягъуэтынущ. 

«Iэл-Хьэкъкъэ» сурэм къеджэр бийм пэлъэщынущ, абы и 
хьэгъэщагъэхэми къелынущ. 

«Iэ-Мэхьаридж» сурэм 10 къеджам Къемэт Махуэм шынэ 
къыпкърыхьэнукъым. 

«Нухь» сурэм нэхъ мащIэ дыдэу зэ къеджэм бийр жыжьэу 
Iуихунущ. 

«Iэ-Джинн» сурэм 7 къеджэр нэ Iейм, жинхэмрэ шей-
тIанхэмрэ, псалъэ жагъуэм щыхъума хъунущ. 

«Iэл-Музэммил» сурэмкIэ сабий гужьеям уепщэмэ, и шы-
нэр щхьэщыкIынущ. 

«Iэл-Мудэссир» сурэм Iей псоми ущихъумэнущ. 
«Iэл-Къиямэ» сурэм къеджэрейм Къемэт Махуэр къе-

хьэлъэкIынукъым. 
«Iэл-Инсан» сурэм 7 къеджэм Алыхьым бзаджэр къыбгъэ-

дигъэхьэнукъым, Бегъымбар ЛъапIэу щэлатымрэ сэламым-
рэ зэхам и унагъуэм щыщ цIыхухэм гъунэгъу яхуищIынурэ, 
ахэр къыщхьэщыжакIуэу къритынущ. 

«Iэл-Мурсэлат» сурэм пцIы къыптралъхьэным ущехъумэ. 
«Iэн-НэбэI» сурэм шэджагъуэ нэмэз нэужьым махуэ къэс 

къеджа цIыхум и мащэр абы къигъэнэхунущ. 
«Iэн-Назихьат» сурэм къеджэрейм и лIэгъуэр къэсмэ, и 

псэр тыншу хэкIынущ. 
«Хьэбэсэ» сурэм Алыхьым узэрелъэIуа гуэр уи гум уилъу 

укъеджэмэ, къохъулIэнущ. 
«Iэт-Тэкуир» сурэм къеджэр зыхуэзэ цIыхухэм фIыкIэ ягу 

къинэнущ. 
«Iэл-МутIэффифин» сурэм 7 къеджэм и сату Iуэхухэр 

 къехъулIэнущ.

«Дапхуэдэу муслъымэныр 
зэрыщытын хуейр жытIэу, 
дэтхэнэ зыми укъыдэупщI-
мэ, жэуапхэр куэду зэ щхьэ-
щыкIынущ», - къыщIедзэ и 
хъутIбэр КъБР-м и Мус лъы-
мэнхэм я IуэхущIапIэм и 
лэжьакIуэ, Iимам - хъатIиб 
Емкъуж Анзор. АдэкIэ къы-
пещэ:

«ДЫЗЭРЫТ зэманым ис-
лъамымрэ муслъымэнхэмрэ 
ятехуауэ мыхъумыщIагъэ 
куэд зэхыдох. ЦIыхухэр ис-
лъамым щагъащтэ. Ауэ псом 
нэхърэ гур нэхъ хэзыгъэщIыр 
муслъымэныгъэр щIэпхъа-
джагъэм зэрырапхырщ. Нэ-
гъуэщI лъэныкъуэкIэ укъеплъ-
ми, махуэ къэс ислъам ди-
ным цIыхухэр къохьэ. Диным 
и пщIэми ар зезыхьэхэм я 
бжыгъэми хохъуэ. Дапхуэдэу-
тIэ муслъымэныр зэрыщы-
тыпхъэр? Тхылъ лъапIэр зэ-
тетхрэ «Iэл-Фуркъан» сурэм 
дыкъеджэмэ, жэуапхэм я 
нэхъ IупщIыр абы къыщыдо-
гъуэт. Iиман куу зиIэхэм ща-
тепсэлъыхькIэ, абы къигъэ сэ-
бэп псалъэхэм девгъэплъыт: 

Пагэр Жэнэтым 
ихьэнукъым

«Алыхьталэм и пщылIхэу 
щIылъэм Iэсэу щызекIуэхэр». 
ФIэщхъуныгъэ зыбгъэдэлъхэр 
дэни щыщабэщ, адрей цIыху-
хэми епэгэкIыркъым. Сыт 
 хуэдиз цIыху нобэ тлъагъурэ 
я пагагъыр нэм къыщIаIурэ 
адрейхэм нэхърэ зэрынэхъы-
фIыр къафIыдрихьейуэ?! 
ЦIыху дапщэ тлъагъурэ яб-
гъэдэлъ мылъкум, уеблэмэ я 
щIэныгъэм ириуэркъыу? Ауэ 
щыхъукIэ, муслъымэн нэсыр 
езым нэхърэ нэхъ лъахъ шэ-
хэм я пIэ иувэфу апхуэдэщ, 
абы бгъэдэлъ мылъкуми 
 иIыгъ къулыкъуми елъыта-
къым цIыхум зэрыхущытыр. 
Аращ щIэныгъэ зыбгъэ дэ-
лъымрэ щIэныгъэншэмрэ зэ-
рызэщхьэщыкIыр. Уи пага-
гъым тхьэмыщкIэхэм сэлам 
епхыну е уепсэлъэну къып-
хуимыдэмэ, шейтIаным и 
уридэIэпыкъуэгъуу аращ, 
сыту жыпIэмэ, япэ дыдэ пага-
гъэр утыкум къизыхьар 
Iиблисщ. 

Бегъымбар лъапIэу щэла-
тымрэ сэламымрэ зэхам жи-
Iащ: «Зы хьэдзэ хуэдиз па гагъ 
зи гум илъыр Жэнэтым ихьэ-
нукъым». 

Iимамым дызыщигъащтэ 
хьэл мыхъумыщIэхэм Алы-
хьым дыщихъумэ, мус лъы-
мэным хуэфащэ купщIэрэ 
 теплъэрэ дэтхэнэ зыми Тхьэм 
къыдит.

ЩэкIуэгъуэм и нэмэз
  щIыгъуэхэр Фи  лъэIукIэ

Къэбэрдей-Балъкъэрым и Муслъымэнхэм я IуэхущIапIэм къыдитащ.

Ахъшэ-
мыр

ЖасырМахуэхэр Пщэдджы-
жьыр

Дыгъэр
къыщы-
щIэкIыр

05.12 
05.13 
05.14 
05.15 
05.17 
05.18 
05.19 
05.21 
05.22 
05.23 
05.25 
05.26 
05.27 
05.28 
05.30 
05.31 
05.32 
05.33 
05.35 
05.36 
05.37 
05.38 
05.40 
05.41 
05.42 
05.43 
05.44 
05.46 
05.47 
05.48

Шэджа-
гъуэр

12.00 
12.00 
12.00 
12.00 
12.00 
12.00 
12.00 
12.00 
12.00 
12.00 
12.00 
12.00 
12.00 
12.00 
12.01 
12.01 
12.01 
12.01 
12.01 
12.02 
12.02 
12.02 
12.02 
12.03 
12.03 
12.03 
12.04 
12.04 
12.04 
12.05

06.42 
06.43 
06.44 
06.45 
06.47 
06.48 
06.49 
06.51 
06.52 
06.53 
06.55 
06.56 
06.57 
06.58 
07.00 
07.01 
07.02 
07.03 
07.05 
07.06 
07.07 
07.08 
07.10 
07.11 
07.12 
07.13 
07.14 
07.16 
07.17 
07.18

Ичын-
дыр

14.43 
14.42 
14.41 
14.40 
14.39 
14.38 
14.37 
14.36 
14.35 
14.34 
14.33 
14.32 
14.32 
14.31 
14.30 
14.29 
14.29 
14.28 
14.27 
14.27 
14.26 
14.26 
14.25 
14.25 
14.24 
14.24 
14.23 
14.23 
14.23 
14.22

16.59 
16.58 
16.57 
16.55 
16.54 
16.53 
16.52 
16.51 
16.50 
16.48 
16.47 
16.46 
16.45 
16.44 
16.43 
16.43 
16.42 
16.41 
16.40 
16.39 
16.39 
16.38 
16.37 
16.37 
16.36 
16.36 
16.35 
16.35 
16.34
16.34

1, мэрем
2, щэбэт
3, тхьэмахуэ
4, блыщхьэ
5, гъубж
6, бэрэжьей
7, махуэку
8, мэрем
9, щэбэт
10, тхьэмахуэ
11, блыщхьэ
12, гъубж
13, бэрэжьей
14, махуэку
15, мэрем
16, щэбэт
17, тхьэмахуэ
18, блыщхьэ
19, гъубж
20, бэрэжьей
21, махуэку
22, мэрем
23, щэбэт
24, тхьэмахуэ
25, блыщхьэ
26, гъубж
27, бэрэжьей
28, махуэку
29, мэрем
30, щэбэт

18.39 
18.38 
18.37 
18.35 
18.34 
18.33 
18.32 
18.31 
18.30 
18.28 
18.27 
18.26 
18.25 
18.24 
18.23 
18.23 
18.22 
18.21 
18.20 
18.19 
18.19 
18.18 
18.17 
18.17 
18.16 
18.16 
18.15 
18.15 
18.14 
18.14

УпщIэ: Псапэ нэмэз гуэр пщIыуэ щIэб-
дзамэ, ар зыгуэркIэ щыбгъэтыжмэ, гуэ-
ныхь къэпхьыну? Сыт хуэдэ сурэхэр 
къыубжмэ нэхъыфI, псапэ нэмэз 
щыпщIкIэ? 

УпщIэм и жэуапыр къыдитащ Iустаз 
 Гуащокъуэ Абдулбакъий: 

- Псапэ нэмэзхэр «щыбгъэтыж хъуну е 
щыбгъэтыж мыхъуну» лIэужьыгъуэкIэ 
зэхэбдз хъунукъым. Псори зэхуэдэщ: 

пхуэщIмэ, уощI, пхузэфIэмыкIмэ, къыбо-
гъанэ. ПхуэмыщIрэ къэбгъэнэжмэ, зыри 
ягъэ кIынукъым, гуэныхьи къыптехуэ-
нукъым. Ауэ гуэныхь къызэрыптемыхуэр 
псапэ нэмэзыр къыщIэбгъэнэн щхьэу-
сыгъуэкъым, дауи. 

Сурэхэм ящыщу теплъхьэным я нэ-
хъыфIыр уэ нэхъ къапщтэрщ. Уи гум 
нэхъ хыхьэр, нэхъ пфIэфIыр, нэхъ дахэу, 
захуэу къыпхуэбжырщ.

Футбол

 Урысей Федерацэм футболымкIэ и етIуанэ лигэм и «Б» 
дивизионым и Япэ гупым зэхьэзэхуэр зэрыщекIуэкIыр

Дж.

28
30
29
29
28
29
29
29
29
29
29
29
29
29
30
30
29

Къ.

18
18
18
16
16
15
13
11
8
11
11
9
8
8
6
4
3

З.

5
4
3
9
5
7
4
9
14
5
3
7
9
5
9
5
5

Т.

59-26
44-25
55-30
48-26
50-23
44-28
37-37
34-31
22-21
37-43
36-38
41-44
25-34
38-49
32-47
21-78
16-59

О.

59
58
57
57
53
52
43
42
38
38
36
34
33
29
27
17
14

ФI.

5
8
8
4
7
7
12
9
7
13
15
13
12
16
15
21
21

Командэхэр

1. «Форте» 
2. «Рубин» 
3. «Ростов-2»
4. «Динамо-Ставрополь» 
5. «Легион»
6. «Севастополь» 
7. «Астрахань» 
8. «Строитель» 
9. «Ангушт»
10. «Нарт» 
11. «Дружба»
12.  «Спартак-Налшык»
13. «Кубань Холдинг»
14. «Биолог-Новокубанск»
15. «Победа» 
16. «Алания-2» 
17. «Динамо-2» 

Теддзэ тхыгъэхэм къы-
щыхьа бжыгъэхэм, къы-
щаIэта Iуэхугъуэхэм я пэжа-
гъымкIэ ахэр зытхахэм нэсу 
жэуап яхь. Авторхэмрэ редак-
цэмрэ я Iуэху еплъыкIэр зэте-
хуэ зэпыту щыткъым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь  сек ретарым и къуэдзэ 
ДыщэкI Соня, корректорхэу 
 Пхы тIыкI Марие (1, 4-нэ нап.), 
 Нэу жьокъуэ Заирэ  (2, 3-нэ нап.) 
Кор ректорхэм я дэIэпыкъуэгъу Ел-
мэс  ФатIимэ. 

КомпьютеркIэ газетым и теп лъэр 
ящIащ Дол Маринэ, Мэл ба хъуэ 
Анжелэ.

Сурэтхэм елэ жьар Бицу Жан-
нэщ.

«Издательство 
«Южный регион» 

ООО-м щытра дзащ.

357600, Ставрополь 
край, ЕсэнтIыгу къалэ, 
Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

Зы илъэсым газетыр      
156-рэ къыдокI.

Редактор  нэхъыщхьэ 
ЖЫЛАСЭ  Заурбэч

РЕДКОЛЛЕГИЕМ  ХЭТХЭР:

ЖьэкIэмыхъу Маринэ (унафэщI-
редактор), Шир дий Маринэ (уна-
фэщI-редактор), Къаншокъуэ Эллэ 
(жэуап зыхь секретарь), Къардэн 
Маритэ, Къумахуэ Аслъэн, Нэ-
щIэпыджэ Замирэ, Чэ рим Мариан-
нэ, Щхьэ щэмыщI Изэ.

ЯщIэн хуеяри арат

Сом мин 600
IэщIагъэкIащ 

2024 гъэм жэпуэгъуэм и 15-м Урысей 
МВД-м Налшык къалэм щиIэ управле-
нэм зыхуигъэзащ щIыпIэм щыпсэу, 
илъэс 30 зи ныбжь цIыхубзым.

ЗэрыжиIамкIэ, абы къепсэлъащ «Госус-
луги» порталымрэ хабзэхъумэ Iэна-
тIэхэмрэ я лэжьакIуэу зыкъэзыгъэлъэгъуа 
цIы хуитI икIи жаIащ бзаджащIэхэм абы и 
цIэкIэ кредит къащтэну зэрыхэтыр. Ар 
 къамыгъэхъун папщIэ къэпсэлъахэм 
цIыхубзым къыхуагъэлъэгъуащ езым сом 
800 000 къищтэу «шынагъуэншэ счетым» 
 игъэкIуэну. ЦIыхубзым къыхуа гъэлъэгъуа 
счетхэм банкоматхэмкIэ сом 600 000 
 ирилъхьащ.

Уголовнэ Iуэху къаIэтащ.
Полицэм фигу къегъэкIыж «безопас-

ный», «резервный» счётхэр зэрыщымы Iэр. 
Къэрал IуэхущIапIэхэм щылажьэ хэр 

цIы хухэм я деж псалъэркъым месенджер 
зэмылIэужьыгъуэхэр къагъэсэбэпу кре-
дитхэр къащтэну, адэкIэ ахъшэр уэ рам-
хэм тет банкоматхэмкIэ яутIыпщыну хуа-
гъэлъагъуэу. 

Апхуэдэхэр къывжаIэмэ, псалъэма-
къыр псынщIэу зэпывуд. ГъэпцIакIуэхэм 
запэщIэвмыгъахуэ. 

НаркотикхэкIхэр къытрах

Налшык УМВД-м Наркотикхэр зэрызэ-
рагъэкIуэкIым кIэлъыплъынымкIэ и 
 къудамэм и лэжьакIуэхэм Кировым и 
уэрамым щаубыдащ, нэхъапэми суд 
зытращIыхьа, илъэс 57-рэ зи ныбжь 
 къалэдэсымрэ абы и цIыхугъэ, илъэс 
58-рэ хъу, Нарткъалэ щыщ, нэхъапэми 
уголовнэ жэуапым ирашэлIамрэ. 

 ЦIыхухъухэр къыщащым къыкъуахащ 
полимер зэкIуэцIышыхьауэ тIу.

Экспертизэм къызэригъэлъэгъуамкIэ, 
къытрахар грамм 0,62-рэ «метамфетамин», 
грамм 0,16 «мефедрон» наркотик хэкIщ. 

Шэч зыхуащIхэм языр щыпсэу унэр 
къыщащым, полицэм и лэжьакIуэхэм 
 къагъуэтащ, иужькIэ экспертхэм зэрауб-
зы хуамкIэ грамм, 268,4-рэ хъу «мефед-
рон» наркотикхэкI. 

ЦIыхухъум зэрыжиIамкIэ, ар гъэтIы-
лъыпIэ щэхухэр къигъэсэбэпу республи-
кэм щригъэкIыну зигъэхьэзырт. 

Уголовнэ Iуэху хэр къаIэтащ УФ-м и УК-м 
и 228-нэ статьям и 1-нэ Iыхьэм (хабзэнша-
гъэкIэ наркотикхэкIхэр зыIэрыгъэхьэн, 
 хъумэн, гъэIэпхъуэн), УФ-м и УК-м и 30-нэ 
статьям и 3-нэ Iыхьэм, 228.1-нэ статьям и 
4-нэ Iыхьэм и «г» пунктым (хабзэм еба-
къуэу наркотикхэкIхэр куэду игъэкIыным 
зепщытын) къыщыхьа щIэпхъаджагъэр 
ялэ жьауэ. 

 ДыгъуакIуэр яубыдащ

Налшык къалэм уголовнэ къэлъы-
хъуэныгъэмкIэ и лэжьакIуэхэм яубы-
дащ щыхьэрым щыIэ тыкуэнхэм язым 
щы дыгъуауэ шэч зыхуащIыр. Абы 
къыщIихащ сом 10 000-м щIигъу и уасэ 
шоколад. 

2024 гъэм жэпуэгъуэм и 4-м Урысей 
 МВД-м Налшык къалэм щиIэ Управленэм 
зыхуигъэзащ тыкуэнхэм язым и унафэ-
щIым. 

ЦIыхубзым зэрыжиIащи, къэпщытэны-
гъэхэр щригъэкIуэкIым къихутащ ищэхэм 
щыщ зэрыкIуэдар, зэрыкIэлъыплъ виде-
окамерэм къигъэлъэгъуащ телъхьэ пIэ-
хэм ар тезыхыр. 

Урысей МВД-м Налшык къалэм щиIэ Уп-
равленэм Полицэм и къудамэ №1-м уго-
ловнэ къэлъыхъуэныгъэмкIэ и лэжьа-
кIуэхэм шэч зыхуащIыр яубыдащ. Ар нэ-
хъапэми суд зытращIыхьа, илъэс 43-рэ зи 
ныбжь налшыкдэсырщ.

ЦIыхухъум илэжьамкIэ зиумысыжащ, 
жиIащ къидыгъуа шоколад 42-р сом 2 
500-кIэ ищэу ахъшэр зыхуэныкъуэхэм 
зэрытригъэкIуэдар. 

Iуэхухэр щызэхагъэкIым къыщIагъэщащ  
шэч зыхуащIыр Налшык къалэ щыIэ нэ-
гъуэщI тыкуэнхэми тIэу зэрыщыдыгъуар. 

Уголовнэ Iуэху къаIэтащ. 
УАРДЭ Жантинэ. 

СурэтыщI гъуазджэмкIэ 
Ткаченкэ А. Л. и цIэр зе-
зыхьэ музейм къы щы зэ-
Iуахащ «Кав каз. Притяже-
ние будущего» зэпеуэм хэт 
ныбжьы щIэхэм ящIа лэ-
жьы гъэхэм я гъэлъэгъуэ-
ныгъэ. Ар Художествэхэм-
кIэ Урысей ака де мием, 
Урысейм и Сурэ тыщIхэм я 
зэгухьэныгъэм, Къэбэр-
дей-Балъкъэрым Щэнхаб-
зэмкIэ и министерствэм 
зэщIыгъуу къызэрагъэпэ-
щащ.

ГЪЭЛЪЭГЪУЭНЫГЪЭР 
«Кавказ Ищхъэрэм и иджы-
рей сурэтыщIхэм я Iэда-
къэщIэкIхэм щIэщыгъуэу 
хэлъыр» щIэныгъэ-егъэ-
джэ ныгъэ лэжьыгъэм и зы 
Iыхьэщ. Музейм щагъэлъа-
гъуэ Кавказ Ищхъэрэ феде-
ральнэ щIыналъэм, Къры-
мым, ДНР-м, ЛНР-м, Ады-
гейм, Абхъазым, Осетие 
Ип щэм, Азербайджаным, 
Ар мением, Грузием щыщ 
сурэтыщI ныбжьыщIэхэм я 
лэ жьыгъэхэр. Зэпеуэм хы-
хьа хэм я ныбжьыр илъэс 
35-м фIэкIыркъым. Iуэхум 
ирагъэхьа лэжьыгъэ 75-м 
ящыщу 56-рэ къыхахащ. 

Гъэлъэгъуэныгъэм теухуа 
зэIущIэр къызэIуихащ 
 РАХ-м и академик, Урысейм 
и СурэтыщIхэм я зэгухьэны-
гъэм и секретарь Ступин 
Сергей.

- ХудожествэхэмкIэ Уры-
сей академиемрэ Урысейм 
и СурэтыщIхэм я зэгухьэ-
ныгъэмрэ КъБР-м Щэнхаб-
зэмкIэ и министерствэмрэ 
Парламентымрэ я дэIэпы-
къуэгъуу къызэрагъэпэща 
гъэлъэгъуэныгъэм хагъэ-
хьа сурэтхэр удэзыхьэхщ, 
абыхэм ящыщ дэтхэнэми 

Къэбэрдей-Балъкъэрым 
СпортымкIэ и министер-
ствэм и пресс-IуэхущIа-
пIэм къызэритамкIэ, Нал-
шык къалэм и «Гладиатор» 
спорт комплексым иджыб-
лагъэ щекIуэкIащ Социа-
лист Лэжьыгъэм и ЛIы-
хъужь Ахъмэт Мусэбий и 
фэеплъ урысейпсо зэхьэ-
зэхуэ.

КЪЭРАЛЫМ и щIыналъэ-
хэм ящыщу 14-м я дзюдо-
ист ныб жьыщIэу (илъэс 
 21-рэ иримыкъуахэр) 215-м 
нэб лагъэ абы къри-
хьэлIащ. ЩIа лэ хэри хъы-
джэбзхэри   я хьэ лъагъ 
елъы тауэ гупи 8-уэ гуэша-
уэ щытащ.

Къэбэрдей-Балъкъэрым и 
бэнакIуэ ныбжьыщIэхэм ме-
дали 9 къыщахьащ а зэхьэ-
зэхуэм, абыхэм щыщу 3-р 

СурэтыщI гъуазджэмкIэ щхьэхуэныгъэ хыболъа-
гъуэ. Илъэс 35-м щхьэдэмы-
ха сурэтыщIхэм езыхэм я 
хъэтI хэха зэраIэр нэрылъа-
гъущ, - жиIащ абы. 

ЗэIущIэм къыщыпсэлъащ 
ХудожествэхэмкIэ Урысей 
академием и Ипщэ къуда-
мэм и унафэщI, Урысей 
академием и академик, 
УФ-м щIыхь зиIэ и сурэтыщI, 
Ипщэ федеральнэ универ-
ситетым архитектурэмрэ 
 гъуазджэмкIэ и академием 
сурэт щIынымкIэ, графи-
кэмрэ скульптурэмкIэ и ка-
федрэм и профессор 
Олешня Сергей. 

- Къэбэрдей-Балъкъэрым 
сыкъэкIуэныр сыт щыгъуи 
си гуапэщ, сыту жыпIэмэ 
мыр я щIыналъэщ дуней 
псом щыцIэрыIуэ сурэтыщI 
куэдым. Абыхэм ящыщщ 
Пащты Гермэн, КIыщ Мухьэ-
дин, ТхьэкIумашэ Михаил 
сымэ, нэгъуэщIхэри. 

Зэгуэр, 70 гъэхэм, сыщIа-
лэжь цIыкIуу Налшык сы-
къэкIуауэ, сызыIущIауэ щы-
тахэм сурэтыщI гъуазджэм 

апхуэдиз дахагъэрэ щIэщы-
гъуагърэ халъхьэну иджыри 
сщIэртэкъым, - жиIащ абы. 
КъБР-м и сурэтыщI цIэры-
Iуэхэм ящыщу я цIэ къри-
Iуащ зэIущIэм кърихьэлIа и 
ныбжьэгъухэми - Црым Рус-
ланрэ ГъущIапщэ Арсенрэ. 

Гъэлъэгъуэныгъэм и гу-
гъу щищIым, къыхигъэщащ 
ХудожествэхэмкIэ Урысей 
академием и президент, 
СССР-мрэ УФ-мрэ я цIыхубэ 
сурэтыщI Церетели Зураб, 
Урысейм и СурэтыщIхэм я 
зэгухьэныгъэм и секретарь 
Ступин Сергей сымэ ящIэ 
лэжьыгъэм егъэлеяуэ пщIэ 
зэрыхуищIыр. Езыр зи про-
фессор университетым те п-
сэлъыхьу жиIащ, абы 
скульп турэмкIэ къудамэр 
къы щызэIуах къудей мы-
хъуу, абыкIэ кафедри зэ-
рызэрагъэпэщар.

- Нобэ зи IэдакъэщIэкIхэр 
гъэлъэгъуэныгъэм хэт щIа-
лэгъуалэм я зэчийхэр нэхъ-
ри къызыкъуахыну, сурэт те-
лъыджэхэр утыку кърахьэ-
ну, сурэтыщI ныбжьыщIэхэр 

фIым я фIыжу къыщIэкIыну 
ди гуапэщ, - жиIащ абы. 

УФ-м и цIыхубэ сурэтыщI, 
ХудожествэхэмкIэ Урысей 
академием и академик 
Петров Константин къытеу-
выIащ гъэлъэгъуэныгъэм 
щIа  лэгъуалэ зэчиифIэм я 
дежкIэ мыхьэнэшхуэ зэри-
Iэм. 

- ХудожествэхэмкIэ Уры-
сей академием и президент 
Церетели Зураб академием 
и лэжьакIуэхэр щIэх-щIэ-
хыурэ зэхуешэс, сурэты-
щIым гъащIэм щиубыд увы-
пIэм, абы и лэжьэкIэм, и 
гупсысэкIэм топсэлъыхь. 
Iуэ хугъуэ нэхъыщхьэ дыдэу 
зэIущIэхэм сыт щыгъуи 
къы щыувыр къыдэкIуэтей 
щIэблэм къалъыс гулъытэм 
теухуахэрщ. Сурэт гъуаз-
джэм и пIалъэр зыщIэ, Iэна-
тIэ хэха зыIыгъ сурэтыщIхэм 
йоупщI: «Фэ егъэджакIуэ 
лъэщ хэр фиIащ, абыхэм 
куэд къыфхалъхьащ. Иджы 
фыхьэзыр щIэблэм щIэны-
гъэкIэ фадэгуэшэжыну?!» - 
жиIэу. АтIэ, мы гъэлъэгъуэ-
ныгъэр щIалэгъуалэм я 
деж гъуазджэм зыщиужьы-
ным ехьэлIа зы Iуэхугъуэщ. 
Мыр егъэлеяуэ яхуэщхьэпэ-
ну си гугъэщ сурэтыщI ныб-
жьыщIэхэм, - жиIащ Петро-
вым. 

ХудожествэхэмкIэ Урысей 
академием и член-коррес-
пондент, РАХ-м и щIэныгъэ-
къэхутакIуэ институтым и 
щIэ ныгъэлI нэхъыщхьэ, 
 УФ-м щэнхабзэмкIэ щIыхь 
зиIэ и лэжьакIуэ Астрахан-
цевэ Татьянэ жиIащ гъуаз-
джэм и цIыхухэр щIа лэ гъуа-
лэу е ныбжь зиIэу зэхэб-
гъэщ хьэхукIыну къемы зэ-
гъыу. Къ ы зэ  рыхигъэщамкIэ, 
зэчийм псори зэхуе гъадэ.

ЗэIущIэм къыщыпсэлъащ 
ХудожествэхэмкIэ Урысей 
академием щIыхь зиIэ и 
академик, УФ-м гъуазджэм-
кIэ щIыхь зиIэ и лэжьакIуэ 
Бойцовэ Татьянэ.

- Гъэлъэгъуэныгъэр гъэ-
щIэ  гъуэнщ, лэжьыгъэхэр 
зэмыщхьщ. Мы лэжьы-
гъэхэмкIэ дэ долъагъу щIа-
лэгъуалэм я зыхэщIыкIыр, 
дуней лъагъукIэр зыхуэдэр. 
Сыт нэхъ дэзыхьэхыр, зы-
гъэпIейтейр? Дауэ ар сурэ-
тым къызэрыщагъэлъа-
гъуэр! А псор къэплъытэмэ, 
дауи, нобэрей махуэр лъа-
пIэщ, - къыхигъэщащ абы. 

- Иджыпсту сызыщIэ-
хъуэпсыр мыращ: зэгуэр, 
мыпхуэдэ зы утыку щы-
жысIэну сыхуейщ мы зэ-
маным дызыхуэныкъуэ зы 
Iуэхугъуэм теухуа хъы-
барыфI: «Къэбэрдей-Балъ-
къэр къэрал университе-
тым иIэщ сурэт щIынымкIэ, 
графикэмкIэ, скульптурэм-
кIэ кафедрэ!» - жиIащ 
 КъБР-м и сурэтыщIхэм я зэ-
гухьэныгъэм и унафэщI 
 Къаныкъуэ Жаннэ. 

Гъэлъэгъуэныгъэр щыIэ-
нущ щэкIуэгъуэм и 10 хъуху. 

ГУГЪУЭТ Заремэ,
Сурэтхэр Къарей Элинэ 

трихащ.

дыщэу, 2-р дыжьыну, 4-р 
домбеякъыу.

Я хьэлъагъ елъытауэ зы-
хэта гупхэм япэ увыпIэхэр 
щаубыдащ КIуж Тамерлан 
(кг 66-рэ), Беслъэней Дамир 
(кг 100+), Ахэмын Iэдисэ (кг 
44-рэ) сымэ. ЕтIуанэ хъуа-
хэщ Къущхьэ Тамерланрэ 
(73-рэ) Къуныжь Тамер-
ланрэ (кг 90). Ещанэхэр Бай-
рамкулов Алим (кг 55-рэ), 
Пщыбий Амир (кг 60), Соб-
лыр Атмир (кг 73-рэ), ТIэхъу 
Алан (кг -100) сымэ.

Ахъмэт Мусэбий и фэеплъ 
зэхьэзэхуэм и кIэух зэIущIэм 
нэсахэм Iэмал ягъуэтащ 
Урысей Федерацэм пашэны-
гъэр щыубыдыным хуэунэ-
тIауэ мы гъэм дыгъэгъазэм 
Рязань къалэм щекIуэкIыну 
зэпеуэм хэтыну.

 
ХЬЭЩЫКЪУЕЙ Олег. 

Налшык дэт Лъэпкъ музейм 
иджыб лагъэ къыщызэIуахащ «Мо-
заи ки Юга России» зыфIаща гъэ-
лъэгъуэныгъэ гъэщIэгъуэн. 

ЗЭIУЩIЭМ хэтащ КъБР-м щэнхаб-
зэмкIэ и министрым и къуэдзэ Кар-
чае вэ Iэминэ, ди республикэм и Пар-
ламентым ЕгъэджэныгъэмкIэ, щIэ-
ны гъэм кIэ, физкультурэмкIэ, спор-
тымрэ щIалэгъуалэм я IуэхухэмкIэ и 
комитетым и унафэщI Емуз Нинэ, 
Къэбэрдей-Балъкъэрым и Парламен-
тым Щэн хабзэмкIэ, жылагъуэм и 
зыужьы ныгъэмрэ хъыбарегъащIэ по-
литикэмкIэ и комитетым и тхьэмадэ 
Текуев Амурбий, «Кучково поле Му-
зеон» тхылъ тедзапIэм и редактор 
нэхъыщ хьэ Кучков Георгий сымэ, къа-
лэм щыпсэухэмрэ абы и хьэщIэхэмрэ. 

Къэпсэлъа псоми зы жьэу жаIащ 
мывэкIэщхъхэр, абдж зэмыфэгъухэр 
зэхагъэувэурэ къагъэщI сурэтхэр, 
тхыпхъэщIыпхъэхэр гъуазджэм и 
лIэу жьыгъуэ гъэщIэгъуэну зэры щы-
тыр, я нэхъ гугъууи къызэралъытэр. 
Музейм и пэшым щалъагъу псом 
зэрыщIэщыгъуэр, мы гъуазджэ лIэу-
жьыгъуэр щIэх-щIэ хыурэ утыку къи-
хьэн, цIыху нэхъыбэм егъэлъагъун 
зэрыхуейри къыхагъэщащ. 

Гъэлъэгъуэныгъэм и хьэщIэ лъапIэт 
сурэтыщI, монументальнэ мозаикэ-
хэр зи IэдакъэщIэкI Ездэч Владимир. 
Абы иратащ Къэбэрдей-Балкъэр Рес-
публикэм ЩэнхабзэмкIэ и минис-
терст вэм и ЩIыхь тхылъыр, сурэтыщI 
гъуазджэм хуищIа хэлъхьэныгъэш-
хуэм папщIэ. 

Гъэлъэгъуэныгъэр къызэрызэIуах 
пэублэ псалъэхэм къакIэлъыкIуащ 
выс тавкэм и цIэджэгъу «Мозаики Юга 
России» тхылъыр зи IэдакъэщIэкIхэм 
ящыщ Бычков Игорь иригъэкIуэкIа, 
лэжьыгъэм гупсэхуу и гугъу щищIа 
лекцэр. Къызэхуэсахэм ар зэрафIэ-
гъэщIэгъуэныр я нэгум къибджы-
кIырт, ахэр зыщIэупщIэну хуейхэри 
мащIэтэкъым. 

Пэшым щагъэлъагъуэ лэжьыгъэ-
хэм, мозаикэхэр къызытещ сурэтхэм я 
нэхъыбэр ди республикэм и гъэтIы-
лъыгъэхэм ящыщщ. Ахэр зыфIэ-
гъэщIэгъуэнхэр фепIэщIэкI, гъэлъэ-
гъуэныгъэр зыхуамыщIыж щIыкIэ.  

ИСТЭПАН Залинэ. 
Сурэтхэр Къарей Элинэ трихащ. 

«Динамо-2» (Мэхъэчкъа-
лэ) - «Спартак-Налшык» 
(Нал шык) – 0:2 (0:2). Мэ-
хъэч къалэ. «Труд» стадион. 
Жэпуэгъуэм и 27-м. ЦIы-
хуи 100 еплъащ. 

Судьяхэр: Лацвиев (Шах-
ты), Карпович, Пак (тIури 
Санкт-Петербург щыщщ). 

«Динамо-2»: Зайнудинов, 
Бабаханов, Джабраилов, 
Ахмедов (Умаханов, 46), 
Акаев (Юсупов, 46), Алиев, 
Яхьяев, Магомедов (Ибраги-
мов, 77), Абдуллабеков (Зай-
нанов, 63), Рикматуллаев 
(Будунов, 63), Гаджиев.

« С п а р т а к - Н а л ш ы к » : 
 Къумыкъу, Лелюкаев, Гъуэ-
гузокъуэ, Далиев Дауд 
 (Къардэн, 90), Блий (Мо-
лэмусэ, 79), Селяев (Уянов, 
79), Далиев Дени, ХьэцIыкIу 
(Жангуразов, 67), Хьэшыр, 
Мэшыкъуэ, ЛIуп. 

Топхэр дигъэкIащ: Да-
лиев Дени, 31 (0:1). Далиев 
Дени, 89 (0:2). 

Дагъуэ къыхуащIащ: Га-
джиевым. 

Джэгум къыхахуащ: Га-
джиевыр (73-нэ дакъикъэм).

УРЫСЕЙ Федерацэм фут-
болымкIэ и етIуанэ лигэм и 
«Б» дивизионым и Япэ гу-
пым мы гъэм щекIуэкI зэхьэ-
зэхуэм ипкъ иткIэ «Спартак-
Налшыкым» вэсэмахуэ Да-
гъыстэным и къалащхьэ Мэ-
хъэчкъалэ къыщыпэщылъа 
зэIущIэм ди щIалэхэм я деж-
кIэ мыхьэнэшхуэ иIэжтэ-
къым,  турнир таблицэм я 
щытыкIэм щIагъуэу зэры-
зримыгъэхъуэжыфынур 

къэплъытэмэ. Апхуэдэу щыт 
пэтми емыкIу хъунут куэд 
щIауэ «гупкIэ дыдэм пыс» 
«Динамо-2»-м темы кIуэ фы-
ныр. Ар псоми къагурыуIэрт.

Джэгум и щIэдзэкIэм къи-
гъэлъэгъуащ налшыкдэс-
хэм я Iыхьэр къащтэжыну 
еры щу зэрыхущIэкъунур. 
 Те кIуэ ныгъэм фIэкIа абыхэм 
плъапIэ яIэ хъунутэ къым. 
ИкIи ебгъэрыкIуэныгъэ 
лъэщ  хэр хэгъэрейхэм тра-
къу тэу хуежьащ. Мэхъэчкъа-
лэдэсхэм ар зэрыхуэшэчар 
сыхьэт ныкъуэкIэщ. 31-нэ 
да къикъэм ЛIуп Ислъам 
Iэзэу кърита топыр къигъэсэ-
бэпри, Далиев Дени «Спар-
так-Налшыкыр» япэ иригъэ-
щащ.

Бжыгъэр къызэрызэIуа-
хам ди щIалэхэм я Iуэхур 
 нэхъ тынш ищIащ. Ахэр 
 къемыплъэкIыжу адэкIи еб-
гъэрыкIуащ икIи топ зыб-
жанэ «Динамо-2»-м худа-
гъэкIыфыну щытащ. Псом 
хуэ мыдэу Iэмал хъар-
зынэхэр къахукъуэкI хъуащ 
73-нэ дакъикъэм судьям 
етIуанэу дагъуэ къыхуищIу 
хэгъэрейхэм я гуащхьауэ Га-
джиев Щамил джэгум къы-
хихуа иужькIэ. АрщхьэкIэ ар 
ящыхузэфэкIар зэIущIэр и 
кIэм нэблагъэпауэщ. Ар-
гуэрыжьти, къыхэжаныкIар 
Далиев Денищ. 89-нэ дакъи-
къэм етIуанэ топыр абы щы-
дигъэкIам гурыIуэгъуэ дыдэ 
хъуащ «Спартак-Налшы-
кыр» очкоищ и Iэрылъ хьэу 
Дагъыстэным и къала-
щхьэм къызэрикIыжынур.

Ди жагъуэ зэрыхъущи, 
 къуэш республикэхэм я ко-

мандэхэми а махуэм дагъэ-
гуфIэфакъым. Черкесск и 
«Нартыр» Каменск-Шах-
тинск щыIэу щIыпIэ «Строи-
тель»-м къыхигъэщIащ. 
Мейкъуапэ и «Дружба»-ри 
IэнэщIу Кърмымым къикIы-
жащ, Ялтэ и «Рубин»-р къы-
текIуэри. 

АдэкIэ щыгъуазэ фыху-
дощI Урысей Федерацэм 
футболымкIэ и етIуанэ ли-
гэм и «Б» дивизионым и Япэ 
гупым а махуэм щекIуэкIа 
адрей зэIущIэхэм къарикIуа 
бжыгъэхэм. Мис ахэр: 
«Астрахань» (Астрахань) – 
«Севастополь» (Севасто-
поль) - 5:2, «Кубань-Хол-
динг» (Павловскэ) - «Побе-
да»  (Хасавюрт) – 1:1, 
«Строи тель» (Каменск-
Шах тинск) - «Нарт» (Чер-

кесск) – 2:1, «Рос тов-2» (Дон 
Iус Ростов) – «Биолог-Ново-
кубанск» (Прогресс) – 2:1, 
«Алания-2» (Владикавказ) - 
«Ангушт» (Нэзрэн) – 0:1, 
«Рубин» (Ялтэ) - «Дружба» 
(Мейкъуапэ) – 1:0. 

«Форте» (Таганрог) – «Ле-
гион» (Мэхъэчкъалэ) зэIу-
щIэр щекIуэкIар ды гъуэп-
шыхьщ. Абы зыкъомкIэ щы-
зэхэкIын хуеящ зэ хьэзэхуэм 
бжьыпэр щызыу быдынур 
хэтми. 

ЩэкIуэгъуэм и 2-м къыкIэ-
лъыкIуэ джэгугъуэр зэхэты-
нущ. А махуэм «Спартак-
Налшыкым» и стадионым 
къыщригъэблэгъэнущ Дон 
Iус Ростов и «Ростов-2» ко-
мандэр.

ХЬЭТАУ Ислъам.

Кавказ Ищхъэрэм Статис-
тикэмкIэ и управленэм 
иджыб лагъэ къызэритамкIэ, 
2024 гъэм и щIышылэ-фо-
кIадэ мазэхэм къриубыдэу 
Къэбэрдей-Балъкъэрым 
 мэ къумэш продукцэу къы-
щIигъэкIащ сом мелард 51-м 
щIи гъу и уасэ (иджыпсту 
къе кIуэкI уасэхэм тещIыхьа-
уэ) икIи ар проценти 4-кIэ нэ-
хъыбэщ нэгъэбэ къапщытэ 
лъэхъэнэм хуэзэу щыIа бжы-
гъэхэм нэхърэ. 

ДЫЗЭРЫТ илъэсым и жэп-
уэгъуэм и 1-м ирихьэлIэу щIы-
налъэм и мэкъумэш, фермер, 
уней IуэхущIапIэхэм псоми зэ-
хэту яIыгъ Iэщ щхьэ бжыгъэм 
хэхъуащ, нэгъабэ и иджы 
хуэдэ зэманым щыIа бжыгъэ-
хэм елъы тауэ. Псалъэм па-
пщIэ, Iэщышхуэу яIэщ мин 
272,7-рэ, абы щыщу мини 
I39,3-р жэму. Псори зэхэту ди 
щIыналъэм щаIыгъщ кхъуэуэ 
- мини 4,1-рэ, мэлрэ бжэну - 
мини 424,8-рэ, джэдкъазу – 
мелуани 4,6-рэ. 

Дызэрыт илъэсым и мазиб-
гъум мэкъумэш, фермер, 
уней IуэхущIапIэхэм псоми 
зэхэту лырэ джэдкъазылу къа-
лэжьащ (псэууэ шэчауэ) тонн 
мин 85,7-рэ. Нэгъабэрей бжы-
гъэ хэм нэхърэ проценти 6,2-
кIэ ар нэхъыбэщ. Шэуэ къа-
шащ тонн мин 407,7-рэ е нэ-
гъабэ щыIэ бжыгъэхэм про-
центи 102,2-кIэ хуэкIуэу. 
Джэ  дыкIэу къыщIахащ мелуа-
ни 171,3-рэ. 2023 гъэм и мази-
бгъум къриубыдэу щыIа бжы-
гъэхэм нэхърэ проценти 3,7-
кIэ ар нэхъыбэщ. 

ХЬЭЩЫКЪУЕЙ Олег.

КъБР-м  щыIэ  МВД-м  къет

